
YESU U VHULUNGA

PFULUFHEDZISO DZAWE DZOṰHE

 Isani phanḓa na u ima lwa tshikhalanyana, nahone ri
kotamise ṱhoho dzashu u itela ipfi ḽa thabelo. Huno zwino

musi ṱhoho dzashu dzo kotamiswa, na mbilu dzashu, ndi—ndi
a ḓivhudzisa, uvhu sa vhusiku he ra vhu khetha, u itela—u
itela uri vhu vhe vhusiku ha u tshidzwa, ha u ḓa kha Kristo
na u ṱanganedza Muya Mukhethwa, ndi a ḓivhudzisa uri ndi
vhangana vhane vha vha na khumbelo, nahone vhane vha
takalela u amba hezwi, “Murena Mudzimu, nkhumbule. Ndi
khou ṱoḓa u luga, kha Iwe, zwino”? Naa ni ḓo ralo u imisela
zwanḓa zwaṋu nṱha?Murena vha ni fhaṱutshedze.
2 Khotsi ashu wa Ṱaḓulu, ri livhuwa zwihulu Vhuhone
Havho, na vhathu vha mbilu dza vhungoho vhane vha tenda
zwavhukuma uri—uri U khou vhuya, huno vha—vha tea u
lugisela uvhu vhuṱambo vhuhulu vhune shango ḽoṱhe ḽo vhu
lindela, lwa iyi miṅwaha yoṱhe ya zwigidi. Huno ri khou tshila
zwone, vhunga zwo vha zwo ralo, ri tshi lavhelesa u fhela ha
tshifhinga na ha ḓivhazwakale, huno u ya nga Hu Sa Fheli
hu tshi khou thoma u dzhena ngomu. Huno ri vhona izwi zwi
tshi bvelela, ngauralo mbilu dzashu dzi dudedzwa nga nḓila i
so ngo ḓoweleyaho. Huno ri a rabela, Khotsi, uri U ṱole mbilu
dzashu madekwana a ṋamusi nahone u ri linge. Huno arali hu
na tshivhi ngomu hashu, Murena, tshi bvise. Ro lavhelesa kha
ino vhege, kha Vhuhone Hau vhuhulu, vhunga ro U lavhelesa
kha hezwi, vhukati ha tshino tshivhidzo, u tshi tsela fhasi
nahone u tshi vukulula na dzone ngelekanyo dza mbilu, huno
wa dzi dzumbululela riṋe, wa ri vhudza hezwi zwithu. Zwino,
madekwana a ṋamusi, Murena, ri khou ṱoḓa mbilu dzashu dzi
tshi vha dza ngoho na dzo lugaho kha Iwe. Ri rabela uri U
fhaṱutshedze.
3 Hafha kha puḽatifomo, kana phuḽuphithi, ho vheiwa bogisi
ḽa zwisagadugu, zwilabi zwiṱuku zwine zwa khou ya kha vha
na ṱhoḓea. Ndi a rabela, Khotsi wa Ṱaḓulu, musi—musi zwi tshi
rumelwa u bva afha fhethu, hune thabelo yo itiwa, na lutendo
lwa u tenda Mudzimu, uri—uri tshisagadugu tshiṅwe na tshiṅwe
hafha, na tshiambaro tshiṱuku na labi ḽine ḽa kwama vhalwalaho,
ngavhe vha tshi fhodzwa. Ngauri, havha vhathetshelesi hafha
na riṋe, roṱhe, ri khou humbela kha mihumbulo mithihi uri U
vha fhodze, Khotsi. Ndi tshihumbudzo tshe ra humbela. Wo ri,
“Humbelani huno ni ḓo ṱanganedza. Huno musi ni tshi rabela, ni
tende uri no ṱanganedza zwe na humbela.” Ndi a tenda, Murena.
Roṱhe ri a tenda. Huno zwo humbelwa. Zwino zwi tendele zwi

itwe u itela Muvhuso wa Mudzimu, ngauri ri zwi humbela nga
Dzina ḽa Yesu. Amen.

Ri nga dzula.
4 Zwo luga, ndi zwa vhuḓi u vhuya murahu afha kha—kha
audithoriamu hafhu madekwana a ṋamusi, nahone fhasi ha
ndavhelelo khulu ya uri Murena vha ri dalele madekwana a
ṋamusi, vhunga ro khetha vhuno vhusiku, u itela u rabelela
vhalwadze, kha vha…u itela u ṱoḓa u tshidzwa ha mimuya
yashu. Muṅwe namuṅwewashu u tea u kumedza hafhumatshilo
ashu nga huswa. Huno ino vhege ro vhona Vhuhone ha Yesu
Kristo, na Luṅwalo lwo khwaṱhisedzwaho, Ene a fhano vhukati
hashu, ri tshi lavhelesa zwe A ita. Zwithu zwi fanaho zwe A
ita kha ḽifhasi zwiḽa musi A fhano, U khou zwi ita nga nḓila i
fanaho. Zwino, arali ri tshi vhona kha vhushumeli musi vhu tshi
gonya, vhunga ri tshi khou alutshela kha ḓuvha ḽo khunyelelaho,
tshivhidzo tsho khunyelelaho. Ro thoma…Vhunga sa—sa musi
ri tshi khou amba ano matsheloni.
5 Kha vhuḽedzani vhuṱuku hashu vhu funeaho, ano
matsheloni, ro vha na tshifhinga tsha vhuḓi ngamaanḓa ngei kha
vhuragane. Ndi livhuwa vharathu nga u shumisana zwa vhuḓi.
Ndo swika kha u khaḓa zwanḓa zwa vhunzhi havho, havha
vhanna vha u luga vhane vha khou lambedza hoyu muṱangano,
vha tshi ri dzhenisa ngomu hafha. U…Zwi sumbedza uri vha
na dzangalelo kha vhathu vhavho. Vha tou vha vhalisa, nahone
vha na dzangalelo kha nngu. Huno ngauralo ndi—ndi a livhuwa
uri zwiṅwe zwa hezwi…Mulisa ufhio na ufhio u na dzangalelo
ḽa u ita uri nngu dzawe dzi wane pfushi. Huno hedzi ndi pfushi
dza tshimuya, vhunga dzo vha dzo ralo, dzine—dzine dza thusa
nngu uri dzi alutshele kha lutendo lwo khwaṱhaho khaMudzimu
washu.Huno ngauralo ndi—ndi a livhuwa vhanna vho raloho.
6 Huno zwino, ndi tshi amba ano matsheloni kha ngelekanyo
ya u aluwa ha Tshivhidzo, ni a vhona, tshi tshi bvelela vhunga
Mbeu mavuni. Huno iyo Mbeu, musi yo ṱavhiwa, i aluwa u bva
vhugalani u ya vhugalani. Huno ya swika kha u vha nga u ralo,
ho no fhela tshifhinganyana, kha u fhufhuma, huno zwenezwo ya
humela kha u vha mbeu. Hezwo zwi nga Mbeu ya vhukuma ye
ya ṱavhiwa. Huno ngauralo na Tshivhidzo tsho ralo. Tshikhathi
tsha tshivhidzo tsho thoma, maḓuvhani a u fhedza…
7 Ngamurahu ha zwikhathi zwa swiswi, tsho thoma naMartin
Luther, khambuedzedzo, a tshi rera u itwa o lugaho nga lutendo.
Murahu ha tshifhinga tshawe, huno vha ita uri tshivhidzo tshi
vhe dzangano, tsha fa.
8 Zwenezwo, ngomu henefho, ha bvelela Zwingli, murahu
ha Luther. Huno Zwingli o vha a sa tendi na kha mbebo ya
musidzana tshipofu. A ya ngei Switzerland. Na zwino a vha
tendi, kha pfunzo ya Zwingli, a vha tendi uri Yesu o vha o bebwa

nga musidzana tshipofu. Vha ri O vha a murwa wa Yosefa, a
vhidzwahoMurwa waMudzimu.
9 Fhedzi hezwo zwi bvisa madziku oṱhe nga fhasi, mutheo
woṱhe wa Tshikriste. O vha o bebwa nga musidzana tshipofu,
kana U sokou vha muthu sa inwi na nṋe. O vha a Murwa wa
Mudzimu.

Zwenezwo, murahu ha hezwo, ha bvelela Calvin, na u ya
na u ya.
10 Mafheleloni, tshivhidzo tsha swika kha nyimele yo raloho
henefho, tsha teya u vha na iṅwembuyedzedzo. HunoMudzimu a
rumela John Wesley na mulaedza wa u itwa mukhethwa, u kuna
ha muya. Huno zwenezwo ene na Whitefield, na vhunzhi havho
vha bvela phanḓa kha mbuyedzedzo khulu, na Asbury. Vha ḓa
United States. Huno mvuseledzo khulu ya tshidza England na
dzhango, nga itsho tshifhinga.
11 Vho ita mini? Murahu ha musi avho vhatumbukisi vho fa,
vha thoma u ita dzangano kha iyo pfunzo, huno, tshithu tsha
u tou thoma, vho ita dzangano. Zwenezwo ra vha na huṅwe u
bva henefho, hu ngaho ha Alexander Campbell, John Smith, na
tshivhidzo tsha Baphuthisi, na zwiṅwe zwinzhi. Huno zwenezwo
ha bvelela Nazarene, Vhukhethwa ha Vhatsinda, na zwiṅwe zwa
bvelela.
12 Huno zwenezwo ha bvelela iṅwe mbuyedzedzo khulu hafhu,
Pentekoste, i tshi bva kha ayo madzangano, na mbuyedzedzo
ya dzimpho; u amba nga dzindimi, phodzo Khethwa. Maḓembe
mahulu na zwiga zwa bvelela. Hezwo zwo itea lwa tshifhinga
tshi lapfu. Zwo no vha ya fuṱhanu, u yela kha miṅwaha ya
fuṱhanu-malo zwino, u bva tshe Muya Mukhethwa wa thoma u
wela kha Tshiṱaraṱa tsha kale tsha Azusa nnḓa ngei California.
Hafha United States, he Wa thoma u wa, tshifhinga tshihulu
tsha bvelela.
13 Zwenezwo, Penytekoste yo ita mini? Muṅwe a i ita dzangano.
Muṅwe a ri, “U khou vhuya a kha bere tshena”; muṅwe-vho, “A
kha gole ḽitshena.” Huno vha bvela phanḓa, kha madzangano,
huno vha fhandekana, vha khwasha vhurathu havho vhukati
ha vhathu.
14 Huno vhunga Isiraele. Isiraele yo ḓivha zwiṱuku uri musi
vha tshi khou huwelela gundo ngei khunzikhunzini ya mulambo,
vho vha vha kha lwendo lwa maḓuvha maṋa, u yela kha
maela dza fuiṋa, u swika kha shango ḽa pfulufhedziso. A
vho ngo zwi limuwa uri vha kha miṅwaha ya fuiṋa, zwi
ḓo vha dzhiela zwenezwo. Fhedzi ho vha hu mini? Tshilidzi
tsho vha bveledzela muporofita, Khavhu ya Mulilo, ngwana
ya tshiṱhavhelo, phuluso. Huno vha vha vha tshi kha ḓi ṱoḓa
mulayo naho zwo ralo. Vha ṱoḓa tshithu tshine vha nga kona u
ita tshiṅwe tshithu khatsho. Vha ṱoḓa u vheya zwanḓa zwavho
khazwo. Heyo yo vha i phoswo khulu ye vha vhuya vha ita,

kha Ekisodo 19, musi Isiraele i tshi landula tshilidzi huno ya
ṱanganedza mulayo.
15 Huno zwenezwo vha ita mini? A vha litsha vha dzula
henefho sogani lwa miṅwaha ya fuiṋa. Vha ṱavha nḓirivhe, vha
ḽa mitshelo, huno vha mala vhafumakadzi, nahone vha alusa
vhana, u swika uyo murafho wa kale u tshi fa nahone ha bvelela
muṅwe murafho. Ho no fhela miṅwaha ya fuiṋa, huno zwi sa
tei u fhedza awara dza fuiṋa u swika henefho, fhedzi vha tea
u lindela miṅwaha ya fuiṋa phanḓa ha musi vha tshi dzhena
henefho. Zwenezwo murangaphanḓa muswa a bvelela, Yoshua,
huno vha dzhena shangoni, na tshigwada tshiswa.
16 Zwino, ndi elekanya uri ndi tshifanyiso tsha vhuḓi hafha,
tshine ra tshi wanulusa. Kale-kale, musi vhokhotsi ashu ngei
kha Pentekoste, vho takuwa. Vho vha vha na Khoro Guṱe ya
kale, u bva kha yeneyo ha vhumbiwaKhuvhangano yaMudzimu.
U bva kha izwo ha bvelela UPC, ha kona u ḓa United, na
zwiṅwe zwinzhi, u swika vha tshi vha na dzangano murahu
ha madzangano, vha tshi ṱaṱa na u lwa. Mudzimu a sokou vha
litsha vha dzula henefho, vha mala vhafumakadzi, vha alusa
vhana, vha amba nga dzindimi, vha huwelela Muyani. Fhedzi
zwino hu na tshigwada tshiswa tsho bvelelaho. Vho vha vha kha
maḓuvha maṱuku u swika kha shango ḽa pfulufhedziso. Hedzi
phaṱhutshedzo dzoṱhe dze vha vha nadzo dzo vha dzo luga.
Fhedzi, elelwani, shango ḽoṱhe ḽo vha ḽi ḽavho. Zwino ri tsini na
u dzhena kha Shango ḽa Pfulufhedziso, ngauralo ngavheMurena
vha tshi ri thusa musi ri tshi lavhelesa kha hezwi zwithu. Ni
a vhona?
17 Vhunga phiramidi. Naa no vhuya na limuwa uri phiramidi yo
itiswa hani?Hu si pfunzo ya phiramidi zwino; phiramidi fhedzi.
18 Lavhelesani kha biḽi ya doḽara yaṋu nthihi. Pfundo ḽa United
States ndi iḽo goni. Zwo luga, ndi nga mini kha iyo phiramidi
ho pfi, “Pfundo Ḽihulu”? Ndi nga mini ḽi tshi vha ḽihulu hafha
u fhira United States na—na pfundo ḽa United States; Pfundo
Ḽihulu, ḽiṱo, ḽi lavhelesaho?
19 Huno ḽone—ḽone tombo ḽa tshiuludza kha iyo phiramidi, ho
vha hu…ḽo landuliwa. A ḽo ngo vhuya ḽa dzhena kha phiramidi,
a ḽiho u swika na kha ḽino ḓuvha; Tombo Ḽiṱuku, vha ralo. Fhedzi
a ḽo ngo vhuya ḽa vheiwa, tombo ḽa tshiuludza. Nga mini? Musi
Inoko na avho vhaṅwe, maḓuvhani o fhiraho, vha tshi fhaṱa
dziphiramidi fhasi ngei Egipita, ri wanulusa uri, henefho, vho
zwi ḓivha uri tombo ḽa tshiuludza, tombo ḽa tshiuludza, ḽi ḓo
landuliwa. Huno phiramidi yo dzudzanywa zwa vhuḓi u swika
hune a vha ṱoḓi daka. Yo vha yo pakiwa zwa vhuḓi lwa vhutsila
u swika hune tombo ḽithihi ḽi tendelana na ḽiṅwe, nga ngona,
ni nga si vheye na luare vhukati hao. Zwino, a isa phanḓa na u
pakiwa a tshi gonya, huno zwino oṱhe o dzula nga ngona, nṱha, o
lugela tombo ḽa tshiuludza musi ḽi tshi ḓo ḓa.

20 Heyo ndi yone nḓila ye Mudzimu a alusa Tshivhidzo Tshawe,
u bva kha u itwa o lugaho, u itwa mukhethwa, ndovhedzo ya
Muya Mukhethwa, huno zwino vhushumeli ha Muya une ndi
wone u hanyisaho Ipfi. Hovho vhushumeli kha Tshivhidzo vhu
ḓo tea u fana kokotolo na Hawe.
21 Vhunga hezwi, musi murunzi wanga hafha, wa tshanḓa
tshanga…Arali ndi sa athu u vhona tshanḓa tshanga, ndi tshi
vhona murunzi, zwi nga zwo ralo…U ya vha tseṱane, musi u
tshi ṱutshela kule. Fhedzi musi u tshi sendela tsini na tsini, zwa
khanedza na zwa tendelano zwi sendela tsini na tsini, u swika
zwoṱhe zwi tshi vha tshithu tshithihi.
22 Huno ndi zwenezwo kokotolo hune Tshivhidzo na Ipfi zwa
tea u vha tshithihi, vhunga Yesu na Mudzimu vho vha vha
vhathihi, kokotolo. Vho…Mudzimu o ralo, o vha a kha Kristo,
a tshi pfumedza shango kha Ene muṋe. Huno zwo ralo na
Kristo u ḓo tea u vha kha Tshivhidzo, muḓodzwa wa Ipfi, u ita
uri zwoṱhe zwi vuledzeye. Huno heḽo ndi Tombo ḽa tshiuludza
kha tshikhathi tsha u fhedza tsha tshivhidzo. Hu si Laodekia,
zwino. Ndi u vhidzelelwa nnḓa ha zwenezwo, Muselwa u bva
kha tshivhidzo, Tshivhidzo u bva kha tshivhidzo, nga iṅwe nḓila,
vhunga O vhidza lushaka kha lushaka, ngei Egipita. Huno zwino
ri khou tshila kha iḽo ḓuvha, nahone ri livhuwa hezwi zwithu
zwihulu zwine ra khou vhona.
23 Zwino, masiari a matshelo, Murena vha tshi funa, hu khou
ya u vha u valwa ha ino tshumelo, hetshi tshipiḓa tsha tshumelo.
Huno ri khou ya u dzudzanya hezwo zwoṱhe u itela u rabelela
vhalwadze. Hunomuṅwe namuṅwe ane a ṱoḓa u rabelelwa a nga
ḓa huno a dzhia garaṱa ya thabelo, uri a fhire nga kha muduba
wa thabelo. Zwino, mbuno ya uri ri ṋeye garaṱa ya thabelo kha
hezwi, ndi u ita uri vha tou dubekana. Huno zwenezwo, arali na
sa ralo, vha sokou fhira, u mona, u mona, ni a vhona. Vha ralo,
ngauralo ni…Ri vha ṋeya garaṱa ya thabelo. Ni na garaṱa ya
thabelo, huno ni ḓe kha muduba. Huno ni ḓo vhona nahone na
tenda, ni ḓo vhona vhugala ha Mudzimu vhu tshi itea. Zwi ḓo
vha zwihulu.
24 Huno zwino ri ni livhuwa kha zwoṱhe zwe na ita, na
u ṱanganedzwa huhulu hune ra vha naho vhukati ha havha
vharathu vha vhashumeli na zwiṅwe zwinzhi.
25 Zwino, matshelo ndi Swondaha, huno hezwi zwivhidzo zwi
ḓo vha zwo vula. Hafha a hu nga vhi na tshumelo matshelo
nga matsheloni. Hu ḓo vha na tshikolo tsha Swondaha. Huno
vhoinwi vhaeni…Ndi na dziṅwe khonani ngomu hafha, nṋe
muṋe, dzine—dzine dza vha na riṋe kha vhuṱambo, huno na
vhaṅwe vha bvaho fhasi ngei ḓoroboni yanga ya hayani, fhano
u vha na riṋe.
26 Zwino, havha ndi vhanna vho lambedzaho hoyu muṱangano.
Vha ya tenda holwu lushaka lwa muṱangano. Arali ndo tshila

fhano kha ino ḓorobo, ndo vha ndi tshi ḓo wela kha tshiṅwe
tsha zwivhidzo zwavho. Ndo vha ndi tshi ḓo ralo zwavhukuma,
ngauri vha tenda zwithu zwithihi zwine nda tenda. Huno ndo
vha ndi tshi ḓo wela kha tshiṅwe tsha zwivhidzo zwavho, arali
ndi tshi dzula fhano.
27 Huno vhoinwi no ṋetshedzaho vhutshilo haṋu kha Kristo ino
vhege, nahone ni si na tshivhidzo tsha hayani, ndi nga mini ni sa
zwi dzudzanyi navho? Vha tenda hezwi zwithu zwithihi, kana
ndi musi vha so ngo dzula nṱha hafha vha tshi zwi imela. Ni
a vhona? Ngauralo zwino, ni—ni—ni ḓiwanela tsha vhuḓi, kha
hezwi zwivhidzo zwa vhuḓi, matshelo, huno ni ye khatsho. Ndi
na vhuṱanzi uri vha ḓo ni fara zwa vhuḓi. Vha ḓo ni thusa. Vha
ḓo ni thusa uri ni tende. Huno arali ni sa athu u lovhedzwa, vha
humbeleni. Arali ni sa athu u ṱanganedzaMuyaMukhethwa, vha
vhudziseni ngazwo. Huno vha ḓo ni thusa vha ni isa kha Kristo,
nahone vha ni lisa u tsa fhasi na nḓila u swika A tshi vhuya.
Zwino,Murena vha fhaṱutshedzemuṅwe namuṅwewaṋu.
28 Huno zwino, ni a ḓivha, Vhaphuresibatherieni vha
dzulela u takuwa na u dzula fhasi, vha ralo. Huno a thi
Muphuresibatherieni. Fhedzi ndi a tenda uri musi ri tshi vhala
Ipfi ri tea u ima, ngauri ndi ṱhonifho kha Mudzimu, u ima.
Vhunga ri tshi hulisa tshiphuga, kana u ṋekedza khuliso, kana
zwiṅwe zwinzhi.
29 Huno zwino, u itela madekwana a ṋamusi, ndo nanga
huṅwe u vhaliwa ha Luṅwalo hafha, u bva kha Bugu ya Luka
Mukhethwa, ndima ya 7, i tshi thoma kha ndimana ya 36.
30 Huno zwino, vhege yoṱhe ndo vha ndi tshi khou shumana
na—na ngelekanyo ye ya ḓa kha nṋe, nḓilani ndi tshi khou tsela
fhano, nga, “U dzumbululwa ha Mudzimu wa maanḓa.” Fhedzi
musi ndi tshi fhedza, ndi tshi lavhelesa kha Maṅwalo anga na
zwiṅwe, ndo vha ndi namasiaṱari a yelaho kha fumbili. Ngauralo
ndi nga si zwi fhedze izwo, na kha iṅwe awara zwayo hafha.
Ngauralo ndo elekanya uri ndi tea u zwi shandukisa madekwana
a ṋamusi, ngauralo ndo ralo.
31 Ndi a tenda uri ndi lufuno lwa Murena uri ndi ambe hezwi
zwithu. Zwino, kha ndima ya 7 ya Luka Mukhethwa, huno
ndimana ya 36.

…muṅwe wa Vhafarisei a mu humbela uri a ḽe
nae. Huno a ya nḓuni ya uyo Mufarisei, huno a dzula
zwiḽiwani.
Huno, vhonani, musadzi kha iyo ḓorobo, we a vha

a muitazwivhi, musi a tshi ḓivha uri Yesu o dzula
zwiḽiwani nḓuni ya Mufarisei, a ḓisa tshibogisi tsha
mushonga wa zwiḓolo,
Huno a ima milenzheni yawe murahu hawe a tshi lila,

huno a thoma u ṱanzwa milenzhe yawe nga miṱodzi,

nahone a i phumula ngamavhudzi a ṱhoho yawe, nahone
a mama milenzhe yawe, huno a i ḓolisa nga zwiḓolo.
Zwino musi Mufarisei we a mu vhidza a tshi zwi

vhona, a amba ngomu hawe, (elelwani, hu si a tshi zwi
itela nṱha), ngomu hawe, a tshi ri, Arali hoyu muthu…
o vha amuporofita, ndimusi o ḓivha uri ndi nnyi nahone
ndi musadzi wa hani o mu kwamaho…ngauri ndi mu
itazwivhi.
Huno Yesu a fhindula nahone a ri khae, Simoni, Ndi

na zwine nda tama u u vhudza. Huno a ri, Mufunzi, zwi
ambe.
Ho vha hu namuṅwemupfumiwe a vha a na vhakolodi

vhavhili: huno vho vha vha tshi mu koloda…muṅwe
o vha a tshi koloda masheleni a maḓana maṱanu, huno
muṅwe mahumi maṱanu.
Huno musi vha si na zwa u badela ngazwo, a vha

hangwela vhoṱhe. Mmbudza-ha, ndi ufhio ane a ḓo mu
funesa?
Simoni a fhindula a ri, ndi a kholwa ndi uyo, ane o mu

hangwela zwinzhi. Huno a amba nae a ri, Iwewo haṱula
zwone.
Huno a rembulutshela kha musadzi, huno a ri kha

Simoni, U ya vhona uyu musadzi? Ndo dzhena nḓuni
yau, iwe u sa mphe maḓi u itela milenzhe yanga: fhedzi
o ralo u ṱanzwamilenzhe yanga ngamiṱodzi, huno a ralo
u i phumula nga mavhudzi a ṱhoho yawe.
Huno iwe a u ngo ralo u mmama: fhedzi hoyu musadzi

u bva tshifhinga tshe Nda dzhena ngomu ha athu u ima
kha u mama milenzhe yanga.
A u ngo ḓolisa ṱhoho Yanga nga mapfura: fhedzi hoyu

musadzi o ralo u ḓolisa milenzhe yanga nga mapfura.
Zworalo Ndi ri khae…Ndi ri kha iwe, zwivhi Zwawe,

zwe zwa vha zwi zwinzhi, zwo hangwelwa; ngauri o funa
zwinzhi: fhedzi kha uyo ane zwiṱuku zwo hangwelwa,
onoyo u funa zwiṱuku.
Huno a ri khae, zwivhi Zwau zwo hangwelwa.
Huno avho vho dzulaho zwiḽiwani nae vha thoma

u amba ngomu havho, uyu ndi Nnyi ane a hangwela
zwivhi-vho?
Huno a amba na musadzi a ri, lutendo Lwau lwo u

tshidza; tshimbila nga mulalo.
32 Kha ri rabele.
33 Murena Yesu, hetshi tshiṱori tsho itea miṅwaha minzhi yo
fhiraho. Fhedzi ndi tshiṱori tsha ngoho, ngauri tsho ṅwaliwa
kha masiaṱari a Bivhili yashu, nahone ri a zwi ḓivha uri ndi

ngoho. Huno zwino a ri nga lingedzi u vhonadza hezwi hafhu
madekwana a ṋamusi, fhedzi ri tama uri Iwe uri thuse u bvisela
hoyu mulaedza madekwana a ṋamusi kha vhathu, uri vha kone
u vhona uri—uri U kha ḓi vha Murena Yesu a fanaho. Huno ri
rabelela phaṱhutshedzoDzau kha riṋe roṱhe, sa vhunga ri vhathu
vha na ṱhoḓea. Ri na ṱhoḓea Yau, Murena.
34 Huno ri a tenda, madekwana a ṋamusi, naho ri tshi U
vhona u tshi ita mabofu uri a vhone, na madzinganḓevhe uri a
pfe, na zwihole uri zwi tshimbile, huno—huno nga vhuṱanzi ha
dokotela ro U vhona u tshi vusa vhathu vhaṱanu u bva vhafuni,
nga zwifhinga zwo fhambanaho, kha tshaka dzo fhambanaho;
fhedzi naho zwo ralo, Murena, ndi a tenda, tshithu tshi no
khou lwala nga maanḓa tshine nda tshi ḓivha madekwana a
ṋamusi ndi muvhili wa Kristo fhano kha ḽifhasi, tshivhidzo.
Tshi khou lwala nga maanḓa. Tshi fhodze madekwana a ṋamusi,
Murena. Hetshi tshipiḓa tsho dzulaho hafha tshoṱhe, hetshi—
hetshi tshigwada tshi re lwendoni hafha—hafha Tampa, hetshi
tshigwada tshi funeaho tsha vhathu, Murena, fhodza tshilonda
tshiṅwe na tshiṅwe madekwana a ṋamusi. Tendela Muya uri
ṋeye hezwi, ngauri ri Zwi humbela nga Dzina ḽa Yesu, nahone
u itela ṱhonifho Yawe na vhugala Hawe, hafha kha ino ḓorobo
hune ra vha lwendoni hone. Amen.
35 Ni nga dzula. Arali ndi tshi nga zwi amba zwino, lwa
tshikhalanyana…Huno ndi lingedze u sa ralo, vhusiku vhuṅwe
na vhuṅwe…
36 Ndi tea u ni humbela pfarelo. Ngauri no vha vha vhuḓi,
nahone ni tshigwada tshi sa konḓi tsha u tshi rerela, u swika hune
ni sa ḓivhe uri ni ime-fhi. Huno hezwo zwi ita uri mushumeli
a ḓivhe uri ni khou ḽa, kana u ṱanganedza Maipfi ane nda
khou amba.
37 Ndi ḓa kha inwi musi ndo ralo…ndo neta nga maanḓa u
fhira zwe nda vhuya nda ralo, a thi ḓivhi uri lini. Ni a vhona, a
thi athu u ima u bva Khushumusi.

Ndi khou bva hafha nda ya Tucson, huno nda thoma hafhu.
38 Nda bva henefho, huno nda ya British Columbia, u lovhedza
lushaka lwoṱhe lwaMaindia vhe nda vha isa kha Kristo, vho vha
vha Vhakatoḽika, tshifhinga tsho fhiraho, musi ndi lwendoni lwa
u zwima. Huno tshigwada tshoṱhe tsha ṋetshedza mbilu dzatsho
kha Kristo, nga u fhola ha mme, muṅwe wa vhomme. Hezwo,
madokotela, a hu na na muthihi, we a vha a tshi nga mu kwama.
O vha o eḓela, a tshi khou fa. Huno vha khou ṱoḓa ndi tshi
vhuyelela murahu, musi gwada ḽi tshi tou ṋoka. Ni a vhona, i
tshi swika kha fumalo-ṱhanu fhasi ha gumba henefho. Huno zwo
ralo, huno gwada ḽo ṋoka, ndi khou vha dzhia, nahone vhoṱhe.
39 Tshigwada tshihulu tsha vharei na vhazwimi, nṱha na fhasi
Zwikwarani zwa Alaska, vhoṱhe vha khou ṱangana na nṋe, uri
vha lovhedzwe na u ṱanganedza Kristo. Vho vhonaMurena a tshi

sumbedza bono ḽa tshiṅwe tshithu, hune tshiṅwe tshivhingwi
tsha ḓo wanala, na tshileme tshatsho, zwe tsha vha tshi zwone,
na hune iṅwe phukha ya ḓo vha i tshi khou dzula hone; hani, ndi
nnyi ane a ḓo vha a henefho, na zwine vha ḓo vha vho ambara,
na zwoṱhe nga hazwo. Huno vha vhudzwa phanḓa ha musi zwi
sa athu u itea. Huno vha ri, “A zwi vhuyi zwa vha zwithu zwo
raloho kha ḽino shango.” Huno ra tou ya tswititi khazwo. Zwa
itea, ipfi nga ipfi. Zwiphuga zwo ṋembelela lufherani lwanga
ṋamusi. Ni a vhona? Vho ri, “Ri khou ṱoḓa u lovhedzwa-vho.”
Vhanna vha miswonḓa, fhedzi, ni a ḓivha, U na mbeu yo dzulaho
hoṱhe-hoṱhe.
40 Thero yanga madekwana a ṋamusi ndi: Yesu U Vhulunga
Pfulufhedziso Dzawe Dzoṱhe. Ndi khou ṱoḓa hezwo ni tshi zwi
vheya muhumbuloni musi ri tshi amba. Huno a—a thi nga ambi
tshifhinga tshilapfu. Huno ndi khou ṱoḓa ni tshi zwi elekanya
zwino. Elelwani, ni khou tea u ṱangana na Hoyu a re hone na riṋe
madekwana a ṋamusi, ḽiṅwe ḓuvha.
41 Zwino, ḽi nga vha ḽo vha ḽo no kovhela, musi nyito yashu i tshi
thoma madekwana a ṋamusi. Ḽi nga vha ḽo vha ḽo no kovhela.
Huno hoyu murumiwa o gidima ḓuvha ḽoṱhe, khaṅwe mavhili
kana maḓuvha mararu. O vha a tshi khou lingedza uMuwana. A
tsela fhasi, khaṅwe, tsini na zwenezwo, u bva ngei Dani u swika
Beresaba.
42 Ngauri, Yesu, kha vhushumeli Hawe, o vha a tshi khou
tshimbila. “A tshi amba hafha,” a sumbedza zwiga Zwawe na
vhuṱolo, nahone vhathu vhoṱhe vho vha vha tshi kuvhangana. A
ṱuwa, huṅwe fhethu-vho. “Ndi tea u ya kha iṅwe ḓorobo.”
43 Huno o vha na tshifhinga tshi konḓaho. Khaṅwe o ya ngei
Kaperenaume, huno vha ri, “Ngani, O ṱutshela hafha vhege yo
fhiraho. A ri ḓivhi he A ya zwavhuḓi-vhuḓi, fhedzi O ya huṅwe
fhethu-vho.” Huno ene, oo, o vha o neta. Mavhudzi awe o vha
o ṋukala nga biko, milenzhe yawe yo vha i na buse na biko,
huno musi a tshi bvelela vhuṱamboni he Yesu o vha a tshi khou
amba hone.
44 Huno na Yesu o vha o neta. O vha a tshi khou amba ḓuvha
ḽoṱhe. Mulomo wawe wo vha wo oma, zwi tshi bva kha u amba
nga maanḓa. Huno zwanḓa Zwawe zwa thoma u vhonala zwi
tshi tetemela, nahone maṱo Awe o lemelwa, vhunga ḓuvha ḽi tshi
thoma u ngwandamela.

Huno a ya u vhona Yesu. O vha a namulaedzaWawe.
45 Huno zwino, Yesu o vha a na vhanna vha fumimbili u mona
Nae, vhe vha vha vha tshi thivhela vhathu u ḓa Khae, huno
vho vha vha tshi sokou ḓa Khae. Huno zwo ralo vha…Ndi
khou ita hezwi kha ḽitambwa, uri muṅwe na muṅwe a kone u
zwi gavha. Huno zwo ralo ri wana uri, kha hezwi, vhanna vha
Yesu, a nga vha o ḓa…Kha ri ri o ḓa kha Fiḽipi. Huno Fiḽipi a
nga vha o amba zwithu zwi ngaho hewi, “Muṋe wanga,” kana,



10 IPFI ḼO AMBIWAHO

“Muṱhannga muṱuku, ri nga zwi takalela u u tendela wa vhona
Mufunzi, fhedzi—fhedzi O neta. Riṋe, ri khou tou fanela u Mu
lavhelesa, ngauri U—U ita A tshi nga a sa wa. Huno ro vha
ri miṱanganoni minzhi na zwoṱhe, a si kale, u swika zwo ralo,
mpfarele, a thi tendi uri ri nga zwi ita.”
46 “Fhedzi,” a ri, “Ndi—ndi na notsi hafha, dzine dza bva kha
muthu wa ndeme kha sia ḽa zwa vhurereli. Huno ndi thambo ya
Mufunzi wau, zwine zwa ḓo vha zwihulusa—zwithu zwi hulu
arali—arali A nga ya. Huno ndi tea u Mu vhona. Ngauri, ndo
laedzwa, uri ndi ise hedzi notsi Khae, nahone ndi ite uri A dzi
wane ene muṋe.”
47 Ngauralo, mafheleloni, vha mu isa kha Murena Yesu. Huno
musi O lavhelesa khae, Murena Yesu; khaṅwe a tshi khou
ṱutshela fhethu Hawe (phuḽuphithi) he A vha a tshi khou amba a
hone, he vhafunziwa na avho vha Mu lugisela uri a ambe a hone.
Musi O lavhelesa, nga mini, A lavhelesa kha uyumunnamuṱuku.
A nga vha o mu takalela.
48 Huno munna muṱuku a Mu vhudza. A ri, “Ndi kha—
kha lwendo luṱuku, Muṋe wanga. Huno hu na muthu wa
vhuimo ha nṱha fhasi kha iṅwe ḓorobo. Huno ndi Mufarisei,
mu tevheleli vhukuma wa vhurereli. Huno u khou ralo—u
khou humbela tshone—tshone tshiswiṱulo, tshifhinga tshihulu,
tshiswiṱulo tshihulu. Huno u khou ṱoḓaU tshi ḓa, uri u vhemueni
a ṱhonifheyaho. Huno ene u…Vhanzhi vha a takalela itsho
tshiswiṱulo tshihulu, fhedzi o nanga Iwe. Huno ndi na maḓuvha
mararu ndi tshi khou lingedza u U wana, u mona na shango.
Huno ndo takala nga maanḓa u swika hafha, Muṋe wanga. Huno
ndi ḓo swikisa hedzi notsi kha Iwe, u bva khadzo, na u bva khae.”
49 Huno A dzhia notsi nahone a dzi vhala. Huno ri wanulusa
uri hoyu Mufarisei o vha a na…o vha a tshi khou ita tshimima,
nahone—nahone o Mu humbela uri a ḓe henefho fhasi huno a
vhe mueni a ṱhonifheyaho nae. Ngauralo, Yesu a tshe o ima lwa
tshikhalanyana nahone o lavhelesa kha uyumunnamuṱuku.
50 Huno naho O vha o fareledzea sa zwenezwo, fhedzi ni nga si
Mu rambe fhedzi hune A ḓo ḓa. A thi na ndavha uri nyimele i
hani, U ḓo ḓa.
51 O ri, “U vhudze wau—mulangi wau uri Ndi ḓo ḓa. Nga heḽi
ḓuvha, nga hetshi tshifhinga, Nḓi ḓo vha ndi henefho.”
52 Huno murumiwa a nga vha o setshelela, o fushea, huno a
rembuluwa a ṱuwa, huno a gidima a tshi tsa na tshikwara uri a ise
mafhungo maḓifha ngei murahu kha mulanguli, uri o swikelela
u isamulaedza khaHoyuwe a vha a tshi khoumu ṱoḓa.
53 Thaidzo yo vha i mini kha uyu murumiwa? Zwi nga ralo
hani? Naa o limuwa zwe a ita? Lwa u thoma, khaṅwe, vhutshiloni
hawe, lwe a vhuya a ima Vhuhoneni ha Yesu, huno a si vhuye a
humbela khangwelo ya zwivhi zwawe. Ho ngo ralo—ho ngo dzhia
tshikhala.

54 Oo, zwi a fana kha vhathu ṋamusi. Zwifhinga zwinzhi vha
ralo—vha limuwa uri vha Vhuhoneni Hawe, huno—huno vha si
vhuye vha humbela khangwelo.
55 Zwo luga, hezwo, a—a nga ralo u sa tsha ṋetshedzwa
tshikhala tshiṅwe tshifhinga, huno a landula tshikhala tshawe
tsha u fhedza tsha u humbela khangwelo. Izwo o zwi ita hani?
Uyu mutukana a nga putelwa hani kha u ḓisa uyu mulaedza
u bvaho kha mulanguli wawe, lune a kundelwa, Vhuhoneni ha
MurwawaMudzimu, uri a humbela khangwelo? Zwoṱhe zwo vha
zwi malugana na zwa vhubindudzi.
56 Huno, ni a ḓivha, hezwo zwi nga vhathu ṋamusi. Tshivhidzo,
Kristo, zwo no vha zwa—zwa—zwa vhubindudzi, kana
matshilisano, u vha muraḓo wa tshivhidzo na u wana vhuimo
vhuṱuku ha khwiṋe ha one matshilisano u itela bindu ḽaṋu kana
tshiṅwe tshithu. Ni ima sa wa khwiṋe kha mudzulatsini. A si
hezwo zwa—zwa u ḓa kha u rembuluwa ha vhukuma, vhunga
zwine—zwine muitazwivhi a tea u ita. Zwifhinga zwinzhi,
tshivhidzoni, vhathu vha a ḓisiwa Vhuhoneni ha Kristo, huno
vha ṱuwa nahone vha ita tshithu tshi ofhisaho sa zwe hoyu
murumiwa a ita.
57 Oo, o vha o tea o wa nga magona awe, huno musi a tshi
thoma u limuwa uri O vha a zwe A vha a zwone, ngeno ene a
tshi ri, “Mufunzi, ndi na mulaedza Wau, fhedzi, tsha u thoma,
ndi khou ṱoḓa Iwe u tshi nkhangwela.” Heyo yo vha i tshi ḓo vha
yo vha nḓila yone. Huno arali hu na zwa vhubindudzi zwine zwa
tea u itiwa, litshani hezwo zwi itiwe mafheleloni. Fhedzi, tsha u
thoma, u lugisamuyawawe enemuṋe naMudzimu.
58 Ndi ngazwo ndi tshi elekanya uri phodzo nnzhi i a kundelwa,
kana zwi sokou vhidzwaho phodzo. Ngauri, fhethu ha u ranga,
vhathu a vho ngo lugela phodzo. A vha buli khakho dzavho.
Bivhili i ri, “Bulelanani milandu yaṋu, nahone ni rabelelane.”
Huno a ri khou funa u ita hezwo. Arali ra nga dzhia phodzo
nahone ra ya phanḓa, huno ra humela murahu nahone ra ita zwe
ra vha ri tshi khou ta, hezwo vha ḓo zwi ṱanganedza. Fhedzi
zwi tshi ḓa kha zwa ngoho, tsha u thoma, hu u ḓa na luga
na Mudzimu, vhathu a vha ṱoḓi u ita hezwo. Huno ndi yone
mbuno zwi tshi posa yone—yone thophe i si ya vhuḓi kha phodzo
Khethwa. Ni a vhona vhathu vhanzhi vhane vha dzhena nga u
ralo, nahone vha bvela nnḓa, huno vha si ralo. Huno Mudzimu u
ya ḓivha zwoṱhe nga ha hezwo zwithu.
59 Zwino, hoyu muṱhannga o ita tshithu tshi ofhisaho, ri nga
elekanya. Ri nga elekanya, “Arali nda nga dzhia vhuimo hawe.
Arali nda nga ya nṱha phanḓa ha Khuluṋoni Yawe, huno—huno
nda isa mulaedza, tshithu tsha u thoma tshine nda nga ita…”
No vha ni tshi ḓo itamini, u vha na dzangalelo kha zwe dzangano
ḽaṋu ḽa ni rumela nṱha afho uri ni zwi wanuluse? Kana, no vha
ni tshi ḓo vha ni tshi khou sedza hoṱhe u mona, uri ni vhone

uri Ṱaḓulu ho khavhisiwa hani? Kana, Vhuhoneni Hawe, naa
tshithu tsha u thoma tshe na vha ni tshi ḓo amba ndi, “Murena
Mudzimu, nkhangwele, muitazwivhi”? Hetsho tsho vha tshi tshi
ḓo vha tshithu tsha khwiṋe tsha u ita.
60 Zwino, musi Yesu o lavhelesa uyo mutukana, huno a ṱuwa,
zwi nga vha zwo ḓa kha muhumbulo Wawe, “Ndi ngani uḽa
mutukana a so ngo ita izwo?” Ndi ngauri o vha a sa limuwi uri
Uyo o vha a nnyi.
61 Ndi nga amba hezwi, hu si u vha o fhambanaho. I ri ni ndi
ambe hezwi, hu si ngauri ndi hoyu muṱangano, kana muṅwe
muṱangano-vho. Fhedzi ndi elekanya uri heyo ndi yone thaidzo
ṋamusi. Vhathu a vha zwi limuwi. Vho vhona Luṅwalo lu tshi
ṱaluswa thwii, fhedzi a vha limuwi uri ndi Nnyi. Vha ḓo vhona
tshiṅwe tshithu, huno vha ri, “Oo, hezwo zwo vha zwi zwa vhuḓi.
Hezwo zwo vha zwo naka. Ndi—ndi…” Fhedzi a ni limuwi uri
Ndi mini. Arali zwo vha zwo ralo, ho vha hu tshi ḓo vha na u
rembuluwa hu iteyaho, u shenganya maṋo na u lila. Ḓorobo yo
vha i tshi ḓo vha na mvuseledzo yo raloho, u swika hune hafu ya
vhoinwi no vha ni tshi ḓo hoṋelwa, phanḓa ha musi ḽi tshi vha
matsheloni, izwo ndi zwone, arali ra limuwa uri Ndi mini. Huno
ri a fhira, zwifhinga zwinzhi, huno ra fhirwa nga tshikhala, nga
u sa vha na luvalo.
62 A thi limuwi uri mutukana izwo o zwi limuwa zwavhukuma.
O aluswa vhukati ha hoyu Mufarisei, we a vha a—a—a muvhusi
muhulu, mukololo, kana—kana muthu wa vhurereli. Huno o
aluswa nae, huno—huno—huno o sokou dzhia sia ḽa vhurereli.
Huno Mufarisei o—o sea Yesu, nahone a tamba Ngae, kana
tshiṅwe tshithu tshe vha ita, sa avho kha iḽo ḓuvha. Huno a
sokou zwi litsha; hezwo zwo vha zwi si tshithu fhedzi “mulaedza
zwawo” we a tea u u ṋetshedza. O sokou dzula henefho. Huno
o vha a Vhuhoneni Hawe, huno zwo vha zwi zwenezwo fhedzi
khae. A zwo ngo amba tshithu khae. Fhedzi arali o vha na luvalo;
arali uḽa mutukana o kona u vuwa vhafuni ṋamusi, nahone a
dzula kha uno muṱangano kha ino vhege, o vha a tshi ḓo ita
tshiṅwe tshithu ngazwo. O vha a tshi ḓo vha na vhuṱanzi he ha
vha hu tshi ḓo ri dzinginyisa roṱhe. Fhedzi o vha a si na luvalo.
63 Zwino, kha heyi nyito, hu na tshiṅwe tshithu tsho
khakheyaho. Zwi tou vha zwi sa ralo…A zwo ngo luga;
zwenezwo Yesu o lavhelesa uyo mutukana a tshi ṱuwa, o neta
nahone o lemelwa. Fhedzi, nyito yoṱhe, hu na tshiṅwe tshithu
tsho khakheyaho. Havho Vhafarisei vho vha vha tshi vhenga
Yesu. Huno ndi ngani vha tshi nga Mu ramba sa mueni a
ṱhonifheyaho musi vha tshi Mu vhenga? Hoyo Mufarisei o ralo,
sa ḽiambele ḽa mubetshi wa kale, o vha a na tshiṅwe tshithu nṱha
kha tshikipa tshawe. O vha a na garaṱa ya vhufhura tshikipani
tshawe. Ngauri, vho vha vha tshi vhenga Yesu. Ndi a tenda izwo
Yesu o zwi limuwa, henefho. Ni a vhona, vhathu vha tea u vha
na zwithu zwi fanaho.

64 Mme anga, vho vha vha na ḽiambele, “Zwiṋoni zwa phapha
dzi fanaho zwi fhufha zwoṱhe.” A ni vhoni, a ni vhoni maanga
na maivha a tshi ḽa oṱhe. A tou vha—a tou vha…Ḽiṅwe ndi
ḽiḽaṋama. Huno ḽiivha a ḽi koni u ḽa zwiḽiwa zwa ḽianga, ngauri a
ḽi na tshavhuṱungu. A—a ḽi koni u zwi sukanya.
65 Huno a ni vhoni vhatendi na vha sa tendi vhe vhoṱhe, nnḓani
ha musi huna iṅwe mbuno ya uri zwi ralo. Hu na tshiṅwe
tshithu—tshiṅwe tshithu tsho khakheyaho. Hoyu muṱhannga u
na vhufhura tshikipani tshawe. O vha a tshi khou ṱoḓa u vhu
tamba kha Yesu.
66 Zwino, ni dzhia vhathu, vhunga ni tshi dzhia vhathu vhaswa,
vhana vhaṱuku vha murole, a vha takaleli u vha tsini na vhathu
vhahulwane, ngauri vha—vha na zwithu zwi fanaho. Vhafunani
vhaṱuku vho malanaho, vha na zwithu zwi fanaho. Vhathu
vhahulwane, a vha ṱoḓi u vha tsini na vhana nga maanḓa. Vha—
vha na zwithu zwi fanaho.
67 Musi ni tshi vhona musidzana muṱuku a tshi ṱwa a na
mukegulu tshifhinga tshoṱhe, zwino, hu na zwo raloho—hu na
tshithu tsho khakheyaho henefho. Hu na phambano khulu kha
miṅwaha yavho. U ndeṅwa ya mukegulu, kana mukegulu vha
na saga ḽa maḽegere huṅwe fhethu. Ni a vhona? Henefho, hu na
zwo raloho—hu na vhufhura huṅwe fhethu. Ndi na muḓuhulu,
nṋe, nahone ndi a zwi ḓivha. Hu na vhufhura huṅwe fhethu. Ni
a vhona? Huno ni mu vhona a tshi ṱwa a na mukegulu, mukegulu
u na ḽone—ḽone saga ḽamaḽegere kana tshiṅwe tshithu.

Ngauralo hoyu Mufarisei u na tshiṅwe tshithu tshikipani
tshawe.
68 Zwoṱhe zwo itea kha muṱangano wa vhashumeli hune ra
kuvhangana roṱhe. Huno thero ya ambiwa ya hoyu Muṱhannga
Ane a Ḓivhidza muporofita. Huno a vho ngo tenda uri O
vha a muporofita. Ngauri, vho vha vha sa vhoni muthu,
ane a tendelana navho, pfunzo yavho yoṱhe, hoyo a nga
vha muporofita. Huno zwo ralo, kha hoyu muṱangano wa
vhashumeli, vho dzhia tsheo ya uri O vha a si muporofita.
69 Huno hoyu Mufarisei o vha a khou ya u vha sumbedza
zwone, uri O vha a si muporofita. Mufarisei o vha a tshi khou
ya u—u—u zwi khwaṱhisedza uri zwi vhe na vhuṱanzi, na u
sumbedza tshivhidzo, vhathu vhoṱhe kha iyo ḓorobo, uri O vha
a si muporofita, phanḓa ha musi A sa athu u dalela iyo ḓorobo.
O vha a sa athu u ya kha iyo ḓorobo. Ngauralo, phanḓa ha musi
A tshi ḓa, o vha a tshi khou ya u Mu ṱana. Oo, hoyo muya, u
kha ḓi tshila. U ya u Zwi ṱana, u ita tshiṅwe tshithu hu nḓila ya
u thivhelamuṱanganoweA vha a tshi ḓo vha nawo henefho.
70 Ngauralo ri wana uri o ri, “Ndi ḓo ita tshiswiṱulo, nahone ndi
ḓo ramba muṅwe na muṅwe, huno nda wana vhoṱhe ḓoroboni,
uri vha vhe vha hone. Huno zwenezwo ri ḓo sumbedza uri ha
muporofita. Ri ḓo zwi sumbedza.”

71 Ngauralo, Mufarisei a nga vha o elekanya hezwo, uri kha
u ita hezwi, u ḓo vha na—u ḓo vha na zwiṱuku…khaṅwe
u ḓo vha o raloho, ho no fhela tshikhalanyana, muṅwe wa
vhahulwane, kana tshiṅwe tshithu. O vha a tshi ḓo ralo—o vha
a tshi ḓo ralo…O vha a tshi ḓo vha o swikelela zwavhukuma
kha tshigwada tshawe. O vha a tshi khou ya u swaswa, kha
tshiswiṱulo tshihulu, nga Murena Yesu, u sumbedza uri O vha
a si muporofita, a Mu vheya huṅwe fhethu. Zwenezwo u ḓo vha
muṅwemuhulu vhukati havho, a vhamuṅwemuthumuhulu.

72 Zwino, ri wana uri murumiwa o vhuya murahu nahone a
vhudza mulanguli wawe, “Ndo mu wana. O fulufhedzisa. Huno
u ḓo swika fhano, ngauri ndo amba nga nḓila ye a sumbedza, u—
u ḓo swika fhano.” Zwo luga.

73 Zwino, Mufarisei a lindela tshifhinga tsho raloho. Huno
vho ḓivha uri ndi lini hune vha tea u ita tshiswiṱulo, musi
zwoṱhe zwo luga. Khaṅwe ri ḓo elekanya, kha ḽitambwa ḽashu
ḽiṱuku madekwana a ṋamusi, uri—uri o zwi ita nga tshifhinga
tshe nḓirivhe dzo vha dzo vhibva. Arali no no vhuya na ya
Paḽestina nga tshifhinga tsha nḓirivhe, kana California, musi
ayo magwada mahulu a nḓirivhe a tshi tou phopha, o vhibva,
shango ḽoṱhe, muedzi wo sokou ḓala nga—nga uyo munukhelelo
wa vhuḓi u bva kha idzo nḓirivhe. O zwi ḓivha uri u tea u ita
zwone lini. Ngauralo, a dzudzanya itsho tshifhinga, nga ḓuvha
ḽikene-ṅene vha ḓo vha na tshimima.

74 U swika, mafheleloni, tshifhinga tsha swika, ho vha hu
musi tshimima tshi tshi khou tea u fariwa. Huno a ramba
muṅwe na muṅwe uri a ḓe, uri a ralo, u ḓa henefho nṱha,
vhaḓivhalea vhoṱhe, na vhashumisani vhoṱhe, na vhaṅwe, na
dzikiḽaba dzoṱhe dze dza vha dzi hone kha iyo ḓorobo, dze a
vha a tshi wela khadzo. Vhoṱhe vho vha vha tshi khou bva kha
yawe khulu, pfamo ya vhuḓi. Yo dzula ndi khulu, yo ima sa
fhethu hune a hu langa henefho ḓoroboni. Huno tshifhinga tsha
uri hezwi zwi itiwe tsha swika. Zwo tou ralo, dzharaṱa yoṱhe yo
vha yo londiwa, ṱafula dzoṱhe dzo dzudzanywa, na lufhera lwa
tshiswiṱulo lwo lugela.

75 Huno zwenezwo, zwino, u khou tea u ya u londola vhone…
vhaeni vhawe, musi vha tshi swika. Huno mavhuthu a ḓo ita
nga u ralo. Ngauralo o teya uri a hire vhaṅwe vhatukana
vho dzingindelaho, ngauri mavhuthu a ḓo ralo u vha-…kana
vhaṅwe vhaeni vhawe vha ḓo swika nga goloi, huno vhaṅwe
vha tshi gidima nga dzimeila, vhaṅwe vha tshi tou tshimbila.
Ngauralo nnyi na nnyi ane a ita yone—yone…u na tshiswiṱulo,
u tea u lugela, uri a takadze vhaeni. Ngauralo Mufarisei a lugisa
zwithu zwoṱhe, na vhalanda vhawe vhoṱhe, huno a vha lugisela,
a wana vhatukana vho dzingindelaho hune vha nga ṱanganedza
bere, huno zwiḽiwa zwa bere na zwiṅwe zwo lugela u itela dzone.

76 Huno zwenezwo o vha a na mulindi wa ngomu, mulindi wa
muṋangoni, ane a tea u dzhia thambo, ngauri no—no vha ni nga
si dzhene nnḓani hamusi no rambiwa. Huno a tshi dzhia thambo,
o vha a na madzina avho o ṅwaliwa fhasi, nnyi na nnyi we a vha
a tshi khou ya u vha a hone henefho. Huno vha ḓa, vha ṱalusa
madzina avho, uri vha dzhene nga ngomu.
77 Zwenezwo, kha ri lavhelese zwe zwa ralo, zwe vha tea u ita,
lwa tshikhalanyana. Ndo no ya kha miṱangano, huno khaṅwe
vhunzhi ha vhoinwi no no ralo nahone na lavhelesa uri vha
zwi itisa hani. Zwi—zwi a kunga. Huno ni a limuwa, zwenezwo,
musi zwithu zwoṱhe zwo londotiwa, zwenezwo musi vha tshi ḓa
muṋangoni, tshithu tsha u thoma, ene—enemulindi wamuṋango
u vhudzisa uri ndi vhone vho nnyi. Huno vha amba uri vha vho
nnyi. A lavhelesa kha nyangaredzo, huno dzina kheḽo henefho,
huno a ḽi sedza. Zwenezwo zwine a ita, u dzhia zwithu zwawe,
a zwi vheya khuḓani. Vhone—vhone vhatukana vha dzhia bere,
arali o tou tshimbila…kana arali a kha bere, huno ya vheiwa
tshitumbani.
78 Zwino tshithu tshi tevhelaho tshe a ita, o dzhena ngomu
holoni. Huno ngomu henefho hu na tshigwada tsha—tsha
vhanna, vhane vha vhidzwa, vhaṱanzwi vha milenzhe, vhathu
vha shumaho mushumo wa fhasi. Ndi mushumo wa mbadelo
ya fhasisa une wa vha hone, ndi muthu a shumaho u ṱanzwa
milenzhe.
79 Huno u elekanya ngazwo, riṋe vhaṋe ra elekanya uri ri
muṅwe muthu, nahone Murena washu vho Ḓiṱalusa, kha ḽifhasi,
sa muṱanzwi wa milenzhe. Hezwo ndi zwone zwe A ita kokotolo.
Huno zwenezwo ra elekanya uri ri muṅwe muthu-vho. Ri ḓo
gidimela tshikoloni nahone ra wana pfunzo ṱhukhu, huno ra
tendela…huno ra guda u amba maipfi mahulu a si gathi. Huno
ra vhuya murahu ra ambara zwone—zwone zwiambaro zwa
vhuḓi, huno ra bvela nnḓa hafha nahone ra ṱoḓa u vhidziwa
“dokotela, mufunzi,” kana muṅwemuthu.
80 Ndo vha ndo vheiwa khamuziamumuhulu a si kale, huno ndi
tshi khou lavhelesa kha anganyelo yamuthu a lemelaho phaundu
dza ḓana na fuṱhanu, uri ho vha hu na mishonga mingana
muvhilini wawe. Ni a ḓivha uri hu na nngana musi o no lovha?
U ḓura sente dza fumalo-iṋa. Zwenezwo ni ḓo vheya miṅadzi
u ḓuraho doḽara dza fumi kha sente dza fumalo-iṋa, na tshipiḓa
tsha dzhasi ya doḽara dzamaḓanamaṱanu, huno na imisela ningo
yaṋu nṱha; arali ya na, i ḓo ni ṋuvhedza. Huno zwenezwo ya isa
phanḓa, na u londola sente dza fumalo-iṋa, ndi zwone, ni tshi
elekanya uri ni muṅwe muthu. Huno a ni na ndavha, ni tshila
sa zwo, kha uyo muya u ḓuraho mashango a miḽioni dza fumi.
Phambano, u sa londa, ri zwi wana hani!
81 Zwino, hoyu muthu a ṱanzwaho milenzhe, u tea u ṱanzwa
milenzhe yavho. Zwino, kha…Musi ni tshi tshimbila ngei

Paḽestina, nguvho ya Paḽestina ndi phuraphura. I kokovha fhasi.
Huno zwenezwo tshiambaro tsha ngomu tshi swika kha ṱhafu ya
mulenzhe, hafha, kha tshiambaro tsha nga ngomu. Huno musi
dzone—dzone phukha na vhanna vha tshimbila kha nḓila nthihi,
phukha, zwo tou ralo, dzi tshi tshimbila nḓilani, huno—huno—
huno musi—musi dzi tshi tshimbila nḓilani nthihi. Huno—huno
buse ḽi a bva he ha vha hu na phukha, nahone buseni ho vha
hu khou nukha. Huno ḽa nambatela kha milenzhe yavho musi
vha tshi bva biko. Huno milenzhe yavho yo vha yo ambadzwa
phashane. Huno hedzo dzi ita uri biko ḽoṱhe ḽi ḓale, nahone—
nahone vha ṋukale, vha nukhe.
82 Huno hohu u nukha he phukha dza fhira kha yeneyo nḓila,
hu ralo…Nguvho ya Paḽestina, i tshi swiela sa tshikete, fhasi-
fhasi, i mbo hwala buse. Huno ḽi dzhena fhasi hafha, huno ḽa
ḓala u mona na milenzhe yavho na hoṱhe u mona na—na zwanḓa.
Huno vha nukha u fana na iyo—iyo nḓila ye phukha dzo vha
dzi khayo. Ngauralo, vha tshi vhuya hayani sa avho Vhafarisei
vha na…Vha rumela ngei Peresia huno vha wana dziḽa nguvho
khulu dza vhuḓi, na—na zwiṅwe zwoṱhe. Nga mini, no vha ni
nga si pfe no ṱanganedzeya, u ḓa phanḓa ha tshitshavha, huno—
huno—huno zwenezwo na vha ni tshi khou nukha sa zwenezwo.
Ngauralo vho vha vha na nḓila ya u zwi londota. Vho vha vha na
muthuwau ṱanzwamilenzhe, nahone o vha a tshi dzula henefho.
83 Musi ni tshi tou dzhena ngomu, huno dzina ḽaṋu ḽi tshi kha
mutevhe. Vhatukana vha dzhia bere kana phukha dzaṋu, huno
vha dzi dzhia vha dzi isa murahu uri vha dzi kanzwe, tshigwada
tshithihi tsha vhatukana. Huno zwenezwo mulindi wa muṋango
u ni limuwa nga mafhungo ane a vha a nao tshanḓani tshawe.
Huno zwenezwo no lugela u ṱanzwiwamilenzhe ngamushumi.
84 Zwenezwo ni ḓo dzhena ngomu. Na imisela milenzhe yaṋu
nṱha. A bvula phashane, a i vheya henefho fhethu, uri a ḓivhe
hune na vha hone. Huno kha heyi iṅwe thungo, u na tshienda
tshiṱuku. Huno murahu ha musi o no fhedza u ṱanzwa milenzhe
yaṋu, o i ṱanzwa zwa vhuḓi nga maanḓa, buse ḽoṱhe na zwoṱhe,
a ni ita lwa vhudele, zwenezwo u ni ambadza hezwi zwiṱuku,
tshiambaro tsha tshienda tshi dzhenaho.
85 Vhunga ni tshi vhona kha mabufho a tshi fhira, a tshi ya seli
ha malwanzhe zwino, vha ni ṋea zwone nga madekwana. Musi
ni tshi ralo…Vhunga vhasadzi vha na hezwo zwithu zwiṱuku
zwine vha ambara musi vha so ngo ambara miḽenze. Ndi vhona
mufumakadzi wanga na ṅwananyana na henevho vha tshi zwi
renga. Tshiṅwe tshifhinga vha ralo…Ndi zwiṱuku…a—a thi
ḓivhi uri vha zwi vhidza mini, zwenezwo fhedzi zwi tou fana
na tshipiḓa tsha fhasi tsha sogisi, ni a ḓivha, huno—huno ni zwi
ambara mulenzheni waṋu.
86 Ndi tshiṅwe tshithu tsha tshenetsho tshivhumbeo, hu tou vha
tsho lapfanyana, ngauri a ni tei u dzhia phashane dzaṋu dza

tshika dza kale na tshimbila kha idzo nguvho henefho. Ngauralo,
zwenezwo, milenzhe yaṋu i a ṱanzwiwa. Zwenezwo no lugela,
tshithu tshi tevhelaho tshine tsha itea, ni ambara haya masogisi
maṱuku, ndi ḓo zwi vhidza nga u ralo.
87 Huno zwenezwo tshithu tshi tevhelaho tshine tsha itea, hu
vha hu namuthu o imaho henefho na thavhula khamashaḓa awe,
nahone u na zwiṅwe zwiḓolo zwanḓani zwawe. Huno hayo ndi
mapfura a u nukhelela. Zwino, masana a vhukuma a ḓuvha ḽa
ngei Paḽestina kha mukulo waṋu, a tou ni ḓodza. Huno tshiṅwe
tshithu, heḽo buse ḽe na hwala, tshiṅwe tshifhinga ḽi dzhena
kha ndebvu dzavho na kha mavhudzi avho. Huno hoyu muthu
u ima henefho, zwenezwo, na tshiḓolo. Huno a a fara, kha heyi
pani ṱhukhu. Ni a dzhia nga zwanḓa zwaṋu huno na a ḓodza
kha tshifhaṱuwo tshaṋu, na kha mukulo waṋu. Zwenezwo na
dzhia heyi thavhula na a phumula, huno na alusa mavhudzi aṋu.
Zwino tshiṅwe tshifhinga…
88 Hezwi a zwo ngo ḓoweleya, ngauri zwi ṋeya wone—wone
munukhelelo wa vhuḓi. Vha a wana zwifhinga zwinzhi nṱha
ha dzithavha, kha tshiṱaka tsha dzuvha ḽa ḓakani. Ni a vhona
dzuvha murahu ha musi maluvha o wela fhasi. Zwenezwo ḽi—
ḽi a ṱukufhala—apuḽa ḽiṱuku, vhunga, khazwo. Huno henefho,
vha a ḽi sonḓa huno vha wana heyi phefumu. Zwo ambiwa uri
khosikadzi ya Shevha, musi a tshi ḓa ha Salomo, o ḓisa heyi
phefumu nnzhi, huno a i ṋea Salomo. A zwo ngo ḓoweleya; zwi
a konḓa u dzhena dzithavhani.
89 Huno zwenezwo musi vha tshi phumula hezwi, ndebvu
dzavho na u mona na mikulo yavho, na heyi thavhula, vha a ḓi
ṱama, zwino vho lugela u—u ṱangana na tshitshavha, u ṱangana
na hoyo o vha rambaho. Ni a vhona? Vha nga si pfe vha vha
vhuḓi, u dzhena ngomu na tshika idzo dzoṱhe. Ndi ngazwo hu
tshi ṱanzwiwamilenzhe. Ni a vhona? Vho—vho—vho vha vha tshi
khou nukha, huno vha tea u ita uri milenzhe yavho i ṱanzwiwe.
Huno na phashane dzavho khulu dza kale kha idzo nguvho dza
vhuḓi, vha nga si pfe vha vha vhuḓi. Vha nga pfa vha tshi shona.
Fhedzi zwino milenzhe yawe i a ṱanzwiwa, huno zwenezwo a
ṱamiwa. U nukhelela na phefumu i re khaye, u bva kha hetshi
tshiḓolo, zwine vha zwi vhidza “u ḓolisa ṱhoho dzavho nga
mapfura”, na u a ḓodza kha zwifhaṱuwo zwavho, zwenezwo a
phumulwa nga thavhula. Zwino o vuseledzwa.
90 Zwino, tshithu tshi tevhelaho tshine a ita, u ṱangana na
tshitshavha tshawe, uyo we a mu ramba. U ḓipfa sa ane a tea
u ṱangana nae. Zwino, a nga si tame u ṱangana nae, na tshika
dzoṱhe khae, ngauralo u a dzudzanyiwa nahone a lugela.
91 Zwenezwo tshitshavha tsha ṱangana nae muṋangoni, huno
vha na nḓila i so ngo ḓoweleyaho. Huno zwi kha ḓiralo kha
zwiṅwe zwivhidzo, ndumeliso nga u mama. Ngauralo vha dzhia
tshanḓa, vha zwi khetha nga heyi nḓila, vha kuvhatedzana,

vhanna, na—na zwanḓa zwavho vho farana ngazwo, sa hezwi,
huno vha mamana kha mikulo. Huno musi tshitshavha tshi tshi
ni mama, no ṱanganedzwa. Uho ndi u mama ha u ṱanganedzwa.
Zwino, ni nga si ṱoḓe tshitshavha tshaṋu tshi tshi ni mama na
tshika dzoṱhe dza kale na zwithu kha—kha inwi, ngauralo ni tea
u ṱanzwiwa phanḓa ha musi ni tshi mamiwa lwa u ṱanganedzwa.
Fhedzi, oo, musi no no mamiwa lwa u ṱanganedzwa, ni tou vha
murathu wa phapha dzo fhelelaho. Ndi zwenezwo. Ni nga ralo,
ṋamusi, tshithu tshi tshoṱhe tshine ni nga ita, vhunga ṋamusi, ni
nga dzhena nḓuni, huno na pfa ni hayani. Ni muthihi wavho. O
ni mama lwa u ni ṱanganedza.
92 Elelwani Yudasi a tshi mama Yesu, ni a vhona,
vhudziatshimbevha? Ni a vhona? Ngauri, arali o mu mama,
ho vha hu u ṱanganedza. Ho vha hu u mama nga khonani, hu si
khameme, fhedzi khamukulo, u vhamama khamukulo.
93 Zwino, ri a dzhiela nzhele izwo, uri ni nga dzhena ngomu.
Arali ni tshi ṱoḓa u ya kha tshixwatudzi, hu ḓo vha ṋamusi, huno
na ḓiwanela sangwedzhi khulu, huno na eḓela kha mmbete na
i ḽa, na ita uri ni pfe ni hayani. “No ṱanganedziwa. Dzhenani
ngomu.” Hezwo ndi, no lugela zwino. Ni tou pfa ni muṅwe wa
muṱa zwino, ngauri ni nga ngomu.
94 Zwino, ni ita hezwi zwoṱhe, na ḓoliswa, na dzudzanyiwa. Ni
mamiwa lwa u ṱanganedziwa. Huno zwenezwo ni dzhena ngomu,
na khaḓana zwanḓa, zwenezwo, kha tshiswiṱulo. Ni ṱangana na
khonani dzaṋu. Tshitshavha tsho no ralo u ni mama, ngomu,
huno zwo ralo no—no vhofholowa zwino. Ni tou pfa unga ni
muṅwe wavho. No rambiwa. No ṱanzwiwa. No mamiwa lwa u
ṱanganedziwa, huno zwino ni muṅwe wavho. Dzhenani ngomu
ni vhe na vhuḽedzani haṋu.
95 Zwino, nga hetshi tshifhinga, ndi a elekanya nga iyo ngwana
yo omiswaho nnḓa henefho murahu mulongani wa u bikela, ho
vha hu tshi tou vha munukhelelo hoṱhe u mona na shango, na
idzo nḓirivhe na zwiṅwe. Ni nga elekanya vhathu vha zwishai
vho ima u mona na dzharaṱa, milomo yavho i tshi phopha.
Vho vha vha so ngo rambiwa; vhaḓivhaleya fhedzi, kha hezwi.
Ngauralo tshone—tshone tshimima tsho vha tshi tshi khou thoma
u takadza. Zwoṱhe zwi tshi khou tshimbila nga nḓila yone; ho
ḓala, u ya phanḓa na murahu zwa vhuḓi.
96 Zwino, ndi elekanyaMufarisei uyo na dzawe, khonani dzawe
dzoṱhe, u khou imisa a gekhisa ngilasi, nga tshadzo, vha tshi nwa
tshinwiwa tsha mutakalo, huno tsha veini ya khwiṋesa ye ya vha
i hone ngei Paḽestina nga itsho tshifhinga. Ngauri, vho vha vho
pfuma, vho vha vha tshi i swikelela. Huno vha ralo, muṅwe na
muṅwe, vhasadzi, vhasadzi vhavho vha penyelelaho vha vhuḓi,
vho vha vha thungo khuḓani, vha na vhuḽedzani havho, vho
dzula u mona kha zwidulo zwilapfu na zwiṅwe, sa maitele e a
vha a hone nga iḽo ḓuvha. Huno vhanna, vhoṱhe vha tshi ṱhaṱha,

na u amba, na tshifhe, na vhafunzi vhoṱhe, na zwoṱhe, vha na
tshifhinga tshihulu. Huno tshone—tshone—tshone tshimima tshi
tshi khou tshimbila zwavhuḓi nga yeneyo nḓila.
97 Huno zwenezwo Yesu, naho o vha O fareledzea, na
mbekanyo Yawe i mu fareledzaho, U dzulela u vhulunga
pfulufhedziso Yawe. Ni nga ḓigogoḓedza nga hezwo. U vhulunga
pfulufhedziso Yawe.
98 Zwino kha ri lavhelese kha lufhera nahone ri vhone zwine
zwa khou itea. Ndi a kona u vhonaMufarisei henefho a tshi imisa
a gekhisa ngilasi yawe nahone a tshi ri, “Mufunzi, u ya ḓivha uri
mini?” Huno nyambedzano khulu i tshi khou itea, vhoramabindu
vha tshi khou amba nga mabindu avho na zwoṱhe. Tshiswiṱulo
tshi kha—tshiswiṱulo tshi kha u takadza ḓifha, hetshi tshimima
tshihulu.
99 Fhedzi, lavhelesani, o dzulaho o gogoḓela luvhondo, a sa
limuwiwi, ho vha hu Yesu. O vhulunga pfulufhedziso Yawe. O ḓa.
U dzulela u vhulunga Ipfi Ḽawe. Pfulufhedziso Dzawe dzoṱhe, U
a dzi vuledza. Fhedzi Mu limuweni. O dzula henefho, na tshika.
Ndi a vhenga u amba hezwo. Zwi a mmbulaya u zwi amba.
Fhedzi, milenzhe Yawe yo vha i na tshika. Ho ngo ḓoliswa. Ho
ngomamiwa lwa u ṱanganedziwa, nahoO vha o rambiwa.
100 Hezwo zwi nga mvuseledzo dzashu dza tshizwino. Vhanna
vha Vhafura vha Mu vhidza, “Yesu, Yesu a na milenzhe ya
tshika.” Naa ni nga zwi elekanya? O rambiwa nahone A ḓa.
Huno Khoyo henefho, huno o dzhena nga iṅwe nḓila, a so
ngo limuwiwa. A dzula fhasi luvhondoni lwa maluvha. O vha
a tshi tou vha nnḓa ha fhethu henefho, O ralo, kha dziṅwe
mvuseledzo dzashu dza tshizwino, zwimima, zwi ḓivhidzaho
dzikhuvhangano dza zwa vhurereli.
101 O vha a nnḓa ha fhethu. A hu na we a vha a tshi khou Mu
thetshelesa. Vho vha vho fareledzea nga zwiṅwe zwithu, naho O
vha o rambiwa. Fhedzi, Ho ngo ṱanganedziwamusi A tshi ḓa.
102 Ho itea mini kha muthu a shumaho u ṱanzwa milenzhe? O
kundelwa hani nga itsho tshikhala? Ndi tama ngavhe ndo vha
na tshikhala tshawe. Oo, nṋe-nṋe! Arali ndo zwi ḓivha uri U ḓo
ḓa, ndo vha ndi tshi ḓo ima henefho ndo Mu lindela. Ndo vha—
ndo vha ndi tshi ḓo dzula ndo lugela u itela zwenezwo. O zwi ita
hani? Zwino, ri so ngo mu haṱulesa, ngauri ri nga ita tshithu tshi
fanaho nahone ri si zwi ḓivhe. Ni a vhona? O kundelwaNgae. Oo,
nṋe-nṋe!
103 Dzhielani nzhele, U ḓa ṋamusi nga mbidzo dzashu, na
khadzo-vho. U ḓa vhukati hashu. A thi ṱoḓi u amba hezwi,
fhedzi ndi tea u zwi amba. Huno vhukati hashu, U a pfeseswa
vhukati hashu, o dzula henefho na tshika, kha vhathu, sa zwe
A vha a zwone zwiḽa, izwo ndi zwone kokotolo, vha Mu vhidza
“muvhumbuluwi-mukhethwa” na zwiṅwe zwoṱhe. Huno fhedzi

ri lilela mvuseledzo. Huno U ya ḓa. Huno musi A tshi ralo u ḓa,
ri Mu fara u fana na zwe vha ita zwiḽa.
104 Muṅwe muthu o takuwa kha Muya wa Mudzimu, a huwelela
“amen,” kana u tzhemelela, kana tshiṅwe tshithu tshi ngaho
itsho, musi Yesu a tshi fhira nga henefho. Nga mini, yone…Vho
bviselwa nnḓa ha tshivhidzo. Zwo luga, vha elekanya uri uho
ndi u shoniswa hu vhavhaho, u nyadzisa tshivhidzo, u nyadzisa
vhathu. Musi, ndi Yesu Enemuṋe u khou fhira.
105 Huno ri a kona u Mu vhona a tshi ḓa nahone a ṱalusa Ipfi
Ḽawe, huno a ita sa zwe A ita zwiḽa, huno ṋamusi vha ri, “Ndi
maambiwa a khumbulelo, u vhalamuhumbulo, kanamuwemuya
muvhi.” Phanḓa ha vhathu, U tou vha na tshika sa zwe A vha
a zwone o dzula fhaḽa: Yesu, Ipfi ḽa Mudzimu. Huno a ri iti
tshithu nga hazwo. Ri na dzangalelo nga maanḓa kha dzangano
ḽashu kana hashu—u ima hashu zwa vhuḓi kha matshilisano. Ri
khou shona u vhidziwa nga Dzina Ḽawe. Zwavhuḓi-vhuḓi ri a
Mu shona.
106 Vho vha vha tshi khou Mu shona ngauri O vha a na tshika.
Vhaeni a vho ngo Mu ḓivha. Huno vho vha vha tshi khou Mu
shona ngauri U na tshika.
107 Zwi nga yeneyo nḓila ṋamusi. Vha kha ḓi Mu shona, ngauri
vha thulwi ya tshika yoṱhe ine vha kona Khazwo, vha zwi
vhidza “vhavhumbuluwi-vhakhethwa” na zwiṅwe zwoṱhe zwine
vha kona u elekanya. A hu na ane a ita tshithu ngazwo.
Khoyo O dzula henefho, milenzhe ya tshika, luvhondoni lwa
maluvha ḓikiṱani, luvhondo lwa maluvha kha muṱangano wa
zwa vhurereli. O rambiwa, ro Mu humbela uri a ḓe u itela
mvuseledzo. Musi A tshi ḓa, ri Mu fara nga nḓila nthihi ye vha
ita ngei. U a ḓa, nahone a Ḓiṱalusa, fhedzi a hu na muthu ane a
ṱoḓa tshithu Ngae.
108 “Arali A nga ita vhuṅwe vhuṱolo, kana—kana—kana a ita
maṅwe a—a maḓembe.” Sa zwe A ita phanḓa ha Piḽato…Piḽato,
tshikhala tshawe tshithihi fhedzi tshe a vhuya a tshi wana, huno
a Mu humbela, o ṱoḓa u vhona tshiṅwe tshithu tshi tshi itiwa,
o ṱoḓa u ralo, “Kha ri vhone tshiṅwe tshiga.” O vha o fanela u
shanduka.
109 Hezwo ndi zwine heḽi ḽa tshiṱuhu, shango ḽo vhofheyaho nga
hele ḽa fanela u ita madekwana a ṋamusi, ndi u shanduka kha
zwivhi zwaḽo. Hezwo ndi zwine miraḓo ya tshivhidzo ya fanela u
ita, u shanduka kha u sa tenda havho. Muimeleleni. Ha shanduki
mulovha, ṋamusi, na lini na lini. HunoU yaḒiṱalusa sa zwe A ita
zwiḽa murahu. Huno vhathu ṋamusi vha dzhia maitele a fanaho
sa e Mufarisei a a dzhia, maitele a fanaho; u Mu litsha a dzula,
murahu ha musi no Mu ramba. Huno, a vha Mu ṱoḓi. Vha sokou
zwi ita, sa, nḓowelo. U ya zwi ḓivha.
110 Ro zwi ita Khae, ṋamusi, sa zwe vha ita zwiḽa; vhudzuloni ha
u Mu ṱanzwa, u ṱanzwela (Hawe) u nyadziwa kule, vhudzuloni

ha u lingedza u ima, ri tshi ri, “Ni khou khakha. Ndi Ipfi ḽa
Mudzimu ḽo vhonadzwa. Ndi zwe A fulufhedzisa. O ri U ḓo
shela Muya maḓuvhani a u fhedza. Ri khou tshila maḓuvhani a
u fhedza.” Vhudzuloni ha hezwo, ri sokou dzula murahu sa zwe
vha ita. Ri khou ofha u dzhia vhuimo.
111 Mini-ha arali muṅwewavho o vha o takuwa huno a ri, “Hoyu
ndi Yesu wa Nazareta. Ndi a tenda U tou vha muporofita wa
Mudzimu”? Ni a ḓivha mbuno ya uri vha si zwi ite? Ngauri vho
vha vha sa tendi uri O vha a muporofita.
112 Huno na zwino a vha ralo, ṋamusi. Vha elekanya uri Ndi
mudededzi. Vha elekanya uri Ndi dinomineisheni. A vha zwi
ḓivhi uri U kha ḓi vha muporofita. Hezwo ndi zwone zwe vha
Mu ḓisela zwone fhasi hafho, mbudzisoni. Hezwo ndi zwithu
zwithihi A kha u vhudziswa ṋamusi. A hu na muthu o lugelaho u
Mu imela. Vha sokou ri, “Zwo luga, a hu na tshine nda tea u ita
Nae.Ni a vhona?Ndiwela kha tshivhidzo. Hu namufunziwanga,
na vhaṅwe vhoṱhe, vho dzula u mona na henefha. Ndi muthu wa
vhuḓi.” Huno Yesu na milenzhe ya tshika; a hu na muthu a na
ndavha. Bivhili yeneyi nthihi…
113 Zwino ri gonya nṱha nahone ra khaḓana zwanḓa, ra ṅwalisa
madzina ashu buguni. Huno vhone—vhone Vhamethodisi, arali
vha sa ri ṱoḓi, ri ḓo ḓiisa ngei nṱha kha Vhabaphuthisi. Vha ri
pandela, ri ḓo ya kha Vhanazareta. Vhavhuthihi vha ri pandela,
ri ḓo ya kha Vhavhuvhili. Vhavhuvhili vha ri pandela, ri ḓo ya
kha Vhavhuraru. A ri tei u baḓekanywa na tshithihi tshazwo. U
ṱanganana hoṱhe. Heyo i tou vha nḓila i fanaho. Ri…
114 Huno musi Yesu a tshi ḓa, a ri vhuyi ra limuwa. A ri londi.
Heyo ndi yone nḓila ine vha ita ngayo. Huno fhedzi ri khou
huwelela, “Iḓa, Murena Yesu. Iḓa, Murena Yesu.” Huno U ya ḓa.
Huno ri ita mini? Tshithu tshi fanaho tshe vha ita. Nga mini?
Arali vha amba tshiṅwe tshithu, Tshi ṱanganedzeni, muṅwe
muthu nṱha hafha u ḓo swaswa ngavho. Huno vha Mu litsha a
dzula, na tshika. Zwi vhidzwa “muyamuvhi.”
115 Ni a elelwa, Yesu o vha vhudza, ḽiṅwe ḓuvha, musi vha tshi
ri, “Hoyu Muthu u ita hezwi nga Belesebulu,” A ri, “Ni amba
hezwo kha Nṋe, zwi ḓo hangwelwa. Fhedzi ḽiṅwe ḓuvha Muya
Mukhethwa u ḓo ḓa, u ita tshithu tshi fanaho, huno, ipfi ḽithihi ḽi
tshi lwaNawo, a zwi nga vhuyi zwa hangwelwa.”Ni a vhona?Ndi
henefho hune ra vha hone. Yesu na milenzhe ya tshika. Naa ni
nga zwi elekanya? Ni nga zwi elekanya, vhathu vhane vha ri vha
funa Mudzimu, huno vha ṱanganana nga maanḓa kha mikhuvha
yavho, na dzidinomineisheni dzavho na dziizimu?
116 Yesu o ri, “Sialala yaṋu, ni ita Ipfi ḽa Mudzimu sa ḽi si na
mushumo.” Khoyo O vha a henefho, henefho, huno Ipfi ḽo vha
ḽi mushumoni, ngauri ḽo vha ḽo itwa ṋama, nahone o vha o
sumbedzwa kokotolo uri O vha a Kristo. Huno vhathu, na sialala
dzavho, a vho ngo Ḽi tendela ḽi tshi shuma kha vhaṅwe vhathu.

Hezwo ndi zwe A vha a tshi khou ita, u lingedza u Ḽi sumbedza.
Huno, ni a vhona, a vho ngo tenda uri O vha amuporofita.
117 Huno, fhedzi-ha, Bivhili yo ri U ḓo vha muporofita. Bivhili,
Mushe o ri, “Murena Mudzimu waṋu u ḓo vusa muporofita,”
Doiteronomio 18:15. Huno Bivhili yo dzula yo amba kokotolo
zwine A ḓo ita. Huno A bvelela henefho, a tshi khou zwi ita
vhukati ha vhathu.
118 Huno ṋamusi ri Mu litsha na dzina ḽa tshika sa ḽe A vha naḽo
zwiḽa; ra vha litsha vha amba zwithu vha tshi lwa Nazwo. “Huno
maḓuvha amaḓembe o fhira. A hu na tshithu tsho raloho,” ngeno
Bivhili i tshi ri Ha shanduki mulovha, ṋamusi na lini na lini.
Huno ri kha ḓi ofha u ima nahone ra amba tshiṅwe tshithu
Ngazwo. Ri khou shona vhuṱanzi hashu vhune ra—ra ri ri a tenda.
Vhudzuloni ha u Mu ṱanzwa, ri tshi lingedza u Mu ṱanzwa nga
miṱodzi ya dakalo, uri U fhano, ri sokou Mu litsha a dzula, na
tshika. “A thi nga kwamani nazwo. A thi khou shumisana na
tshithu tshi ngaho Izwo, u vheya tshanḓa tshanga Khazwo.” Ni
a vhona?
119 Khezwo henefho. Ndi tshigwada tshi fanaho tsha Vhafarisei,
tshi tou vha fhasi ha ḽiṅwe dzina. Ri a dovha u Mu litsha a dzula
sa zwenezwo, u itela mbuno i fanaho, a ri tendi uri Umuporofita.
Ri a Zwi shona. Nga mini? Mbuno i fanaho. A ri Zwi tendi.
Vhathu a vha ralo. Hai, muṋe wanga.
120 A nga ḓa, a ita tshini na tshini tshine A tama u ralo; vha
nga dzula kha nḓila dzavho, nahone a hu na nḓila ya u lingedza
u swaswa navho. Huno ni ya ḓivha, Bivhili yo ri vha ḓo vha
nga yeneyo nḓila. Kokotolo. Bivhili yo ri vha ḓo vha nga yeneyo
nḓila, “U dudela, tshivhumbeo tsha vhukhethwa, huno vha si na
maanḓa.” Ni a vhona? Izwo ndi zwone.
121 Ri vha miraḓo na hetshi tsha pfunzo, tshigwada tsho
pholishiwaho tsho imaho henefho, huno ra vha na matshilisano
ashumahulu na zwifhinga, na zwivhidzo zwashu zwa vhuḓi, na u
khavhisa ha vhuḓi. Zwenezwo Yesu Kristo a nga dzhena ngomu,
huno na Mu litsha a dzula na tshika. Ipfi ḽi nga vhonadzwa
vhukati hashu, huno ra isa phanḓa na u tshimbila ri tshi mona,
ra litsha vhathu vha ambaNgazwo. Oo, nṋe-nṋe!
122 Fhedzi, ni a ḓivha, u ṱavhanya na tshiṱori tshashu, kha ri
shandukise fhethu madekwana a ṋamusi. Kha ri rembulusele
khamera dzashu kha iṅwe nḓila, fhasi ngadeni, ngade ṱhukhu
ya tshika, nṱha ha lufhera luṱuku lwa kale lwe lwa vha lwo
thivhedzwa nga thanda ndapfu. Muṋango wa vuleya, huno
musadzi a bvela nnḓa. Zwo luga, o vha a sa takalelwi vhukati ha
vhathu. O vha a muitazwivhi, huno o tshila nga nḓila i si yone.
Ngauralo a ṋengeledzela nnḓa, fhasi kha zwiṱepisi zwi ungaho. A
dzhena ngadeni. Huno a tsa fhasi, nga kha bini ḽa tshikha, huno
a bvela tshiṱaraṱani.

123 Nga mini, a hu na muthu nnḓa henefho, ngauralo a thoma u
mangala uri mini-ha…“Oo, ndi a elelwa. Mufarisei nṱha hafho,
Mufarisei wa Mufunzi, o ṋetshedza tshiswiṱulo tshihulu. Muṅwe
na muṅwe u nṱha henefho. Vhubindudzi a vhu nga vhi ha vhuḓi
ṋamusi.” Ngauralo, a tshimbila na tshiṱaraṱa. Huno musi a tshi
thoma u tshimbila, huno a ri, “Zwo luga, ndi ḓo tou lindela u
swika zwi tshi fhela.” Huno o vha a tshi tshila nga nḓila i si
ya vhuḓi. Ngauralo, o vha a tshi khou tshimbila a tshi tsa na
tshiṱaraṱa.
124 Ho no fhela tshifhinganyana, thumbu yawe ṱhukhu i na
nḓala ya fembedza ngwana yo kadzingiwaho. A elekanya, “Nṋe-
nṋe, zwi nukhelela zwa vhuḓi! A thi athu u vhuya nda ḽa
zwithu zwo raloho, vhutshiloni hanga.” Khaṅwe o rahelwa kule,
tshiṱaraṱani, ngeno-ha, nga vhaṅwe vhabebi.
125 Ni a ḓivha, tshifhinga tshinzhi ri elekanya nga
vhukundavhalai. Ndi elekanya nga maanḓa nga
vhukundamubebi. Vhana vho funzwa u rabela na u shumela
Mudzimu; madzuloni a uri mma vha vhe vha nnḓa ngei huṅwe
fhethu kha ḓikiṱa ḽa garaṱa, na ḓikiṱa ḽavho ḽa garaṱa ya
vhurereli; huno baba vha nnḓa kha mutambo wa goḽufu huṅwe
fhethu; huno khaladzi a nnḓa na muṅwe muṱuku, nnḓa henefho
tshiṱaraṱani, a tshi gidima-gidima. Khaṅwe zwithu zwo vha zwi
tshi ḓo fhambana arali vho vha na aḽeṱare ya thabelo ya fesheni
ya kale, Bivhili vhudzuloni ha tshigwada tsha magaraṱa. Huno
vha laṱa iyo theḽevishini nnḓa nga muṋango, kale-kale, huno
ndi musi khaṅwe zwo vha zwo fhambana nga maanḓa. Vhoinwi
noṱhe, zwo vha zwo khakheya u ya kha u ṱanwa ha zwinepe.
Diabolo o zwi vheya kha riṋe. O zwi ḓisa nḓuni dzavho. Ni a
vhona? Ni a vhona?
126 O vha a na nḓala. O fembedza izwo. A ri, “Nṋe-nṋe! Zwi
pfala zwi zwa vhuḓi. Ndi a ḓivhudzisa uri tshipiḓa tsha ngwana
yo gotshiwaho tshi pfala sa mini mulomoni wa muthu? A—a thi
ḓivhi uri tshi ḓo vha hani. Ndi a tenda ndi ḓo tou ya.”
127 Zwino, o vha a nga si sendelese tsini navho, ngauri o vha a
musadzi muvhi. Vho vha vha vha ḓivhidzaho vhakhethwa, ni a
vhona. Vhoṱhe vho vha vha tshi wela kha tshivhidzo. Ngauralo,
vho vha vha nga si mona-mone he vha vha vha hone. O vha a tshi
dzhiiwa sa muitazwivhi.
128 Ngauralo, musi a tshi sendela tsini, huno uri a lavhelese u
mona, a vha vhona vhoṱhe vho ima henefho, huno nthe dzi tshi
ela milomoni yavho, musi vha tshi fema, ni a ḓivha, huno a tshi
lavhelesa kha heyi thoḽana, kana ngwana, kha u gotshiwa hadzo.
Huno na zwiḽiwa zwoṱhe zwa vhuḓi na zwithu zwi hwaliwaho u
mona henefho. Tshifhinga tshihulu hani!
129 Huno a thoma u lavhelesa kha gogo vhunga zwenezwo,
huno maṱo awe a wela Khae. “Ndi nnyi Uḽa? U na milenzhe ya
tshika. Ndi a ḓivhudzisa uri ndi Nnyi…U gai muṅwe muthu

ane a nga mmbudza? A ri, naa ni ḓo ralo…” A rembuluwa
nga u ṱavhanya, ha ṱoḓi u ḓibaḓekanya nae. Ndi muitazwivhi.
Ngauralo, a vhudzisa muṅwe muthu-vho, mafheleloni, khaṅwe
mufumakadzi muṱuku we a vha a tshi khou tenda nahone a tshi
khou lavhelesa nga nḓila i fanaho. A ri, “Mme, u ḓo ralo…
Nkhangwele. Fhedzi naa u ḓo ralo…Ndi nnyi uḽa o dzulaho
fhaḽa? O zwi ita hani…uḽa muthu.”
130 “Zwo luga,” vha ri, “u ya ḓivha uri uḽa ndi Nnyi? Naa wo
vha pfa vha tshi amba nga uḽa Yesu wa Nazareta, ane a tea u vha
muporofita?”

“Oo, ee. Uh-huh. Naa ndi Ene uḽa?”
“Ndi Ene onoyo.”

131 “Zwo luga, Ho ngo ṱanzwiwa. Ndi a pfesesa uri muṅwe na
muṅwe u tea u ṱanzwiwa phanḓa ha musi a tshi dzhena henefho,
huno a ḓoliswa. LavhelesaniKhae. Zwo luga, a si zwa vhuḓi.”
132 O vha na tshikhala tshe a ṋekedzwa. O elelwa tshiṱori tshe
muṅwemuthu a mu vhudza. Muṅwemusadzi wa lushaka lwawe,
tshiṅwe tshifhinga, nṱha ngei—ngei Samaria, ḓorobo ya Sikara, o
hangwelwa tshivhi tshiṅwe na tshiṅwe. Huno a limuwa uri itsho
tshi nga vha tshikhala tshawe. Zwo ralo u khou ya u swikisa hani
Khae zwino? O zwi vhona uri O vha a na ṱhoḓea, huno o vha a tshi
khou ṱoḓa u Mu shumela, huno a sa koni u swika Khae. Zwi tou
vha nga yeneyo nḓila. Ngauralo a elekanya, “Ndi nga ita mini?
Ha na nḓodzo. Milenzhe Yawe i na tshika. A hu na a na ndavha.
Oo, arali nda nga tou swika henefho!” Heyo ndi mbilu i ḓisolaho
zwavhukuma. “Arali ndi tshi nga tou swika khazwo!” Zwino, a
elekanya, a dzhia…
133 Muhumbulo wawe wa gavha tshiṅwe tshithu. “Ni a ḓivha
zwine nda tenda uri ndi ḓo ita? Ndi a ḓivha.”
134 A tsa fhasi na tshiṱaraṱa, nga u ṱavhanya nga hune a kona,
a tsa fhasi na ngade, a gonya izwi zwiṱepisi zwi ungaho, a vula
muṋango. A dzhena henefho nahone a dzhia dzone—dzone sogisi
ndapfu, ni a ḓivha, a tshi kokodza, a vhalela uri u na tshelede
nngafhani. A ri, “Ndi, naa iyo yo lugela u renga mapfura a u
ḓolisa? Kha ri vhone arali yo ralo. Hu na maseṱa a fumbili a
Denarii a Roma. Khaṅwe ayo o eḓana. Fhedzi, ima, izwo ndi nga
si zwi ite. Ndi muporofita, huno U ḓo ḓivha he nda wana hone
iyo tshelede. U ḓo ḓivha uri ndo i wanisa hani. Ndi tou vha ndi
nga si zwi ite.”Ngauralo, khaṅwe a i humiselamurahu, hafhu.
135 Huno musi o i humisela murahu, ho vha hu na tshiṅwe
tshithu tshe tsha dzulela u amba nambilu yawe. “Fhedzi u ḓoMu
litsha a dzula henefho na tshika, sa zwenezwo? Naa u ḓo litsha
Muthu a eṱhe ane a nga bvisa zwivhi zwau, a dzula na tshika,
ngeno u tshi nga Mu ṋea tshumelo?”

Ngauralo a amba na ene muṋe, “Kana U ya ḓivha kana hai,
ndi khou ya.”

136 Huno a tsa fhasi na tshiṱaraṱa huno a gidimela vhengeleni
hune ha vha na muṅwe wa ningo yo imelaho nṱha o dzula
henefho. “Huno, zwo luga, u khou ṱoḓamini ngomu afha?”
137 A ri, “Ndi khou ṱoḓa tshiḓolo tsha tombo ḽitshena tsha
khwiṋe tshine wa vha natsho. Hu si tsha mutengo u kokovhaho,
ndi khou ṱoḓa tsha khwiṋe.”O vha a nambuno yo khetheyaho.
138 Huno hezwo ndi zwine ra tea u ita. Ri tea u Mu fha zwa
khwiṋe zwashu, zwoṱhe zwine ra vha zwone, vhutshilo hashu ha
vhuswa, hu si u lindela u swika ri tshi aluwa na u fa. U ṋea zwa
khwiṋe zwine ra vha nazwo, Khae.
139 Huno henefho a wana zwa khwiṋe. A gonya nṱha, a ri, “Kha
ri vhone uri iyo tshelede ndi vhugai. Naa u na tshelede, u renga.”
O vha a tshi mu ḓivha, nae-vho. Ngauralo a ri…Ee, o vha a na
tshelede. “Ngauralo, u khou ya ngafhi na izwi?”

“Ndo zwi rengela vhuṅwe vhuṱambo ho khetheyaho.”
140 Ngauri, u gonya nṱha. Zwino, o vha a si na thambo. Fhedzi
u khou ya u dzhenisa hani? Fhedzi, nga iṅwe nḓila-vho, arali
ni tshi khou ṱoḓa u itela Yesu tshumelo, U ḓo ni itela nḓila
ya u dzhena ngomu. Nga iṅwe nḓila-vho kana iṅwe-vho, a
dzhena ngomu.
141 Huno Yesu o vha o dzula henefho, naho zwo ralo. Huno a
thoma u elekanya musi a tshi dzhena ngomu henefho, mbilu
yawe i tshi khou rwa nga u ṱavhanya, “Oo, nṋe-nṋe! Mini-ha
arali A nthahela kule?” Hu na zwithu zwinzhi zwa u elekanya.
“Mini-ha arali A nga ḓa nṱha afha nahone a ri, ‘A ri, iwe musadzi
muvhi, u khou itamini afha Vhuhoneni Hanga? Naa a u zwi ḓivhi
uri Ndi Murwa wa Mudzimu? Wo vha wo tea u vha u si fhano
Vhuhoneni Hanga’?” Mbilu yawe yo ṱoḓa u kundelwa. Huno a
elekanya, “Ndi nga ita mini? Fhedzi ndi tea u swika Khae. Ndi
nga si fhire itshi tshifhinga. Hetshi tshi nga vha tshikhala tsha u
fhedza tshine nda ḓo vha natsho.” Huno zwi nga vha zwo ralo na
kha inwi, na inwi-vho. [A hu na tshithu kha theiphi—Mudz.]
142 A lavhelesa fhasi, huno mbilu yawe ya thoma u rwa nga u
ṱavhanya. O—o zwi ḓivha uri o vha a Vhuhoneni Hawe. Hu na
tshiṅwe tshithu tshine tsha itea musi ni tshi dzhena Vhuhoneni
Hawe. A limuwa miṱodzi i tshi thoma u rotha maramani awe.
Huno o vha o ima henefho, a tshi tetemela, na heḽi bogisi
tshanḓani tshawe. Huno—huno ya wela milenzheni Yawe. Huno
a elekanya, “Ndi nga si lavhelese nṱha. Ndi na mulandu nga
maanḓa nahone ndo tshikafhala, ndi nga si lavhelese nṱha.”
Ngauralo a thoma u lila. Ya thoma u wela kha milenzhe Yawe.
Huno a thoma u i ṱanzwa, sa hezwi, nga zwanḓa zwawe; a i
phumula, a lingedza u phumula miṱodzi kha milenzhe Yawe,
huno a tshi ṱanzwa milenzhe Yawe nga miṱodzi yawe. Huno ho
no fhela tshifhinganyana…
143 O vha a si na thavhula ya—ya u phumula milenzhe Yawe
ngayo. Ngauralo, mavhudzi awe o vha o ṋembelela, huno a

thoma u phumula milenzhe Yawe nga mavhudzi e a vha a kha
ṱhoho yawe.
144 Khaladzi dzashu dzi nga si vhe na tshifhinga tsha u ita
hezwo? Vha tou tea u ima nga ṱhoho dzavho uri vha zwi ite. Ni a
vhona? Zwo tou ralo. Uh-huh. Khaladzi dzashu, ṋamusi. Ndi a
ḓivhudzisa arali, inwi, ndi a ḓivhudzisa arali vhasadzi vha tshi
limuwa uri Mudzimu u vhulunga pfulufhedziso Dzawe dzoṱhe.
Ndi a ḓivhudzisa arali ni tshi limuwa uri a zwi konadzei uri ni
dzhene nga ngomu, sa izwo. U vhulunga pfulufhedziso Dzawe
dzoṱhe. Naa ni a limuwa zwine na khou ita musi ni tshi ita izwo?
Ni khou landula maanḓa. Bivhili yo ri, hezwo, “Arali musadzi a
luka mavhudzi awe, zwo vha zwi zwithu zwi so ngo ḓoweleyaho
na uri a rabele. Huno u nyadza munna wawe, nga u ita nga
u ralo.”
145 Huno elelwani, ho vha musadzi we a vunḓa mulayo muthihi
wa Mudzimu, we a ita uri hezwi zwoṱhe zwi ite hezwo. Naa ni
elekanya uri muthihi a tshi vunḓa ḽithihi, u ḓo humela murahu?
Elekanyani ngazwo. Khaṅwe, zwiṅwe zwifhinga, vhashumeli a
vha na tshivhindi tsho eḓanaho u ni vhudza. Hetshi ndi tshone
tshifhinga tshine na khou ya u zwi pfa. Ndi Ngoho.
146 Muṅwe muthu o ri, “Ndi nga mini u sa litshi vhasadzi?”
Muthu muhulu o mmbudza hezwo, a si kale. A ri, “Zwo luga,
vha ya tenda uri umuporofita. Vha funze uriMuyaMukhethwa u
ṱanganedziswa hani, huno u ḓise hezwi zwithu zwihulu, na uri ni
vha hani—hani muporofita,” na zwiṅwe. Nda ri…“U vha funza
zwithu zwihulu.”
147 Nda ri, “Ndi nga vha funza hani mbalo ngeno vha sa ṱoḓi u
guda ABC dzavho?” Zwi a sumbedza. Vhunnḓa vhu sumbedza
zwi re nga ngomu. Fhedzi ni ya phanḓa, na zwi ita, zwo ḓiralo.
Nga mini? A ni na luvalo lwazwo.
148 Khoyo henefho. Na mavhudzi awe, a thoma u phumula
milenzhe Yawe ngao, huno a omisa milenzhe Yawe. O vha o
tshuwa nga maanḓa. Huno ho no fhela tshifhinganyana, a dzhia
heḽi boḓelo ḽa tshiḓolo, huno a ḽi kwasha, huno a lingedza u ḽi
rwa huno a ḽi kwasha. Huno a shela kha milenzhe Yawe. Huno o
vha a tshi khou lila. Huno tshifhinga tshoṱhe musi a tshi lila, o
vha a tshi swikelela a mama milenzhe Yawe. O vha a sa koni u
ḓilangula.
149 Musi ni tshi dzhena Vhuhoneni Hawe, zwi ni ita uri ni sa
kone u ḓilangula. Ndi kundelwa u ḓilangula. Muthu muṅwe na
muṅwe ane a vhuya a dzhena Vhuhoneni Hawe, ane a khou Mu
tenda nahone a na lutendo Khae, zwi ḓo ni ita uri ni vhe ni
sa koni u ḓilangula. Nga Ḓuvha ḽa Pentekoste, musi A tshi ḓa
kha tshivhumbeo tsha Muya Mukhethwa, vho vha vha sa koni u
ḓilangula. Musi ni tshi tenda zwavhukuma, na zwi ḓivha na u
limuwa uri ndi tshikhala tshaṋu, nahone ni Vhuhoneni Hawe, ni
na vhuṱanzi nazwo.

150 A ṱuwa [Mukomana Branham u ita muungo wa u
mama—Mudz.], a mama milenzhe Yawe, huno a lila, huno a
ṱanzwa, huno a phumula, huno [Mukomana Branham u ita
muungo wa u mama.] huno a mama milenzhe Yawe hafhu. Ni
a ḓivha, Yesu, arali O vha o tshimbidza mulenzhe muthihi,
ndi musi o thamutshela nṱha nahone a gidimela nnḓa ha afho.
Fhedzi, ni a ḓivha, A dzula nahone amu litsha a zwi ita.
151 Ni a ḓivha, arali ni tshi khou ṱoḓa u ita tshiṅwe tshithu,
ngauri U ya ni tendela na tshi ita. Zwi nga vha zwoṱhe zwi nnḓa
ha maitele, fhedzi U ḓo ni tendela na zwi ita, naho zwo ralo. Ni
a vhona? Huno U…
152 Ho vha hu u Mu itela tshumelo, nahone o vha a tshi khou
ṱanzwa milenzhe Yawe. Huno A sokou dzula henefho nahone a
mu lavhelesa. O vha a tshi khou ofha u lavhelesa nṱha, ngauri o
vha a tshi khou ofha uri U ḓo mu pandela. Huno, ni a vhona, o
vha a tshi khou ṱanzwa milenzhe Yawe. Ndi tshikhala tsha u Mu
itela tshiṅwe tshithu. Huno o vha a tshi khou ralo…Zwino, ni
a vhona, huno musi A…
153 Musi Yesu a tshi fhindula Mufarisei, A mu ita o lugaho nga
mishumo yawe. Fhedzi musi a tshi mu ita o lugaho kha enemuṋe,
O mu ita o lugaho nga lutendo lwawe, “Lutendo lwau lwo u
tshidza.” O sumbedzaMufarisei mishumo yawe.
154 Ngauri, mishumo yaṋu i sumbedza lutendo lwaṋu. Zwino
litshani mavhudzi aṋu a aluwe. Huh! Ni a vhona? Zwo luga.
Zwino, ni a vhona, zwi sumbedza zwine na tenda, kana hai. Heḽo
ndi Ipfi ḽa Mudzimu. A hu na Luṅwalo kha Bivhili fhedzi ndi zwi
re Ngoho. Ndi nga mini ni tshi zwi ita? Zwino dzhielani nzhele,
ho ḓala Hollywood kha Pentekoste, heyo ndi yone thaidzo.
Zwino ri wanulusa. Hezwo ndi Ngoho. Ho ḓalesa Hollywood. Ni
lavhelesa hezwi zwithu nahone na tevhedza.
155 Mufumakadzi o amba na nṋe, a si kale, a ri…tshiṱuku, oi
ambara tshiambaro tsha kale tshi pataho. Nda ri, “Ndi nga mini
u sa bvuli izwo, sa khaladzi?”
156 Huno a ri, “Nga mini, Mukomana Branham, a vha iti zwiṅwe
zwiambaro.”
157 Nda ri, “Vha ita mitshini ya u runga, nahone vha na thundu.
Ni a vhona? Ni khou ḓi tou funa u ralo.”
158 Ndi a ni vhudza uri ngani. I ri ni ndi ni vhudze, khaladzi.
[Tshividzo tshi a vhanda zwanḓa—Mudz.] Uh-huh. Ndi a
livhuwa. Ḽiṅwe ḽa haya maḓuvha ni ḓo tea u fhindulela u ita
vhupombwe.
159 Ni ri, “Zwo luga, Mukomana Branham, ndi muvhuya kha
munna wanga u ya nga hune ndi nga ralo.” “Ndi muvhuya kha
mufunwawanga.”Hezwo zwi nga vha zwi zwone, nazwo-vho.
160 Fhedzi Yesu o ri, “Nnyi na nnyi ane a lavhelesa kha musadzi,
lwa u mu emula, o no ita vhupombwe nae mbiluni yawe.” Huno

arali na ḓiṱana nnḓa hafho, huno muitazwivhi a elekanya hezwo
na inwi, ngauri no ḓiṱana; nga Ḓuvha ḽa Khaṱhulo, musi a
tshi fhindulela u ita vhupombwe, ndi nnyi a na mulandu? Zwi
humbuleni. Uh-huh. Ndi zwone kokotolo. Oo, vhasadzi, vhuyani
murahu, dzikhaladzi, vhuyani murahu kha Kristo; vharathu,
itani zwithihi. Huno vhoinwi vhanna ni tendela mufumakadzi
waṋu a ita zwenezwo, huno na ḓivhidza munna, ṱhoho ya
nnḓu? Uh-huh. Dzhielani nzhele. Ri ngomu kha tshifhinga tshi
ofhisaho, khonani, huno ri a limuwa.
161 Huno afha ho vha hu hoyu musadzi muṱuku a tshi khou
mama milenzhe Yawe, na u ṱanzwa milenzhe Yawe, na u i
phumula nga mavhudzi a ṱhoho yawe. Huno nga u tou ṱavhanya,
Mufarisei wa kale, henefho khonani, a mbo ḓi zwi vhona. Oo,
nṋe-nṋe! Mbiti dzawe khethwa dza simuwa, huno tshawe—
tshiṱefu tshawe tshihulu tsha zwimba, nahone huno tshifhaṱuwo
tshawe tsha nga tshi nga thuthuba. “Oo, nṋe-nṋe!” A ri, “Iḓa
hafha. Lavhelesa hafha. Lavhelesa nṱha hafho.”
162 Huno a amba izwo mbiluni yawe ene muṋe zwino, kha
wawe—kha muhumbulo wawe, a ri, “Arali hoyu muthu a
muporofita, ndi musi a tshi ḓivha kutshilele kwa musadzi we a
mu kwama.”
163 Ni a vhona arali A muporofita, kana hai. Ni a vhona, O
ḓivha ngelekanyo dze dza vha dzi mbiluni yawe. Huno nga u
tou ṱavhanya, A dzinginyea. Huno musadzi muṱuku a takuwa,
uri a lavhelese nṱha, maṱo awe a tshi khou poidza. A lavhelesa
henefho, huno A ri, “Simoni,” A ri, “Ndi—Ndi—Ndi na zwine
nda tama u u vhudza.” Oo, nṋe-nṋe! “Khezwi henefha, Simoni.
Ndi na zwine nda tama u u vhudza. Wo Nthamba hafha. Nda
ḓa kha thambo yau. Wo Nthamba. Huno musi Ndi tshi swika
muṋangoni, a u ngo vhuya wa ṱanzwa milenzhe Yanga. Huno
musi Ndi tshi dzhena ngomu, a u ngo vhuya wa ḓolisa ṱhoho
Yanga. Wo ntendela Nda dzhena ngomu, na tshika. Huno a u
ngo vhuya wa Mmama lwa u nṱanganedza, naho wo Nthamba.
Fhedzi hoyu musadzi hafha, mu litshe a vhe zwine a vha zwone,
o ṱanzwa milenzhe Yanga nga miṱodzi yawe. O i phumula nga
mavhudzi a ṱhoho yawe. Huno o ḓolisa milenzhe Yanga, nahone
a isa phanḓa na u mama milenzhe Yanga u bva tshe a dzula
henefho.” Awanulusa uri O vha amuporofita, kana hai.
164 Zwenezwo A ri, “Simoni, Ndi khou ṱoḓa u tshi lavhelesa kha
tshiṅwe tshithu.” A ri, “Ndi maitele-ḓe…Ndi khou ṱoḓa u u
ṋea ḽiambele.” A ri, “Musi zwinzhi zwo hangwelwa, zwinzhi zwo
funiwa.” Huno A mu ṋea ḽiambele. Huno Simoni a mu fhindula
murahu.
165 Dzhielani nzhele. Simoni ho ngo Mu ṋea tshithu tsha u
ṱanzwa milenzhe Yawe ngatsho, fhedzi O vha a na maḓi a
khwiṋe ane a wanala. Itanu elekanya, miṱodzi ya muitazwivhi
o shandukaho i tshi khou ṱanzwa tshika kha milenzhe ya Yesu;

miṱodzi ya maṱo a muitazwivhi i tshi khou ṱanzwa tshika kha
milenzhe Yawe.
166 Oo, vhanna na vhasadzi, madekwana a ṋamusi, musi ni tshi
vhona u nyadziwa kha Mafhungo maḓifha! Huno ro ṱanganana,
zwi ḓo bvisa u ḓipennda hoṱhe kha zwifhaṱuwo zwashu arali ra
lila miṱodzi; huno ri vhonala lu ofhisaho, kha u ya tshiṱaraṱani.
Ni khou ya u vha mini musi ni tshi livhana na tshifhaṱuwo tsha
miṋango ya Ṱaḓulu ngei nṱha?
167 Huno o vha a henefho. O ṱanzwa milenzhe Yawe, a mama
milenzhe Yawe, nahone a Mu ḓolisa, na u ita zwoṱhe zwine a
kona, ngauri o vha a tshi khou ṱoḓa khangwelo. Huno nga u tou
ṱavhanya, a—a ḓivhudzisa zwine A khou ya u ita zwino.
168 O sumbedza Simoni, huno zwa vhuya khae. Tshithu tshe a
amba, “O vha a si muporofita,” tsho sumbedziwa uri O vha a
muporofita, uri O vha a Ipfi ḽa Mudzimu. Zwino, o ima henefho
na tshifhaṱuwo tshawe tsho nzwinzwimala. Ndi musi o gavha
uyomusadzi muṱuku, amu rahela nnḓa ha tshivhidzo.
169 Fhedzi o wana zwe a humbela. Amen. A zwi iti phambano
zwe vhaṅwe vhoṱhe vha amba. Owana zwe a humbela.
170 Zwino A rembulutshela khae. Mbilu yawe ya kale ya thoma
u rwa nga u ṱavhanya. Zwino U khou ya u amba mini?
Khoyo henefho. Mavhudzi awe o pombedzwa oṱhe o ṋembelela
khunduni dzawe hafha. Huno awe—maṱo awe o vha a tshi penya
nga miṱodzi. Huno tshifhaṱuwo tshawe na meme zwoṱhe zwo
ḓala tshika ya mapfura, e a vha a tshi khou mama milenzhe
Yawe, murahu hamusi a tshiMu ḓodza ayomapfura. O vha a tshi
vhonala o ṱanganana. Fhedzi ayo maṱo mahulu, a tshi lavhelesa
u vhona zwine zwa khou ya u ambiwa.
171 A ri, “Huno Ndi ri khaye: zwivhi zwawe zwoṱhe, zwe zwa
vha zwi zwinzhi, o hangwelwa.” Ndi zwenezwo. “Zwivhi zwawe
zwoṱhe o zwi hangwelwa.”
172 Hezwo ndi zwine nda khou ṱoḓa u zwi pfa. Oo, hayo ndi
maipfi ane nda khou ṱoḓa. A thi na ndavha na zwine vhaṅwe
vhoṱhe vha amba. Ndo lugela u ima kha dinomineisheni yawe,
nda ḓivhadza uri U tou vha Ipfi ḽa Mudzimu. A thi na ndavha
na zwine vha amba. Vha litsheni vha ḓodze tshika Khazwo ine
vha ṱoḓa u ralo, vha tshi ri, “Muvhali wa muhumbulo, musweleli
muhulu,” tshini na tshini tshine vha ṱoḓa u ralo. Ndo lugela u
mama u nyadzwa u bva Khae. Ndi Ipfi Ḽawe. Zwo tou ralo. O
zwi fulufhedzisa. U tou vha Ipfi ṋamusi sa zwe A vha a zwone
zwiḽa ngei. O ralo.
173 Zwino, khonani, hu nga vha hu na vhathu vho dzulaho hafha
vha sa tendelani na uri U Muporofita. Ni nga vha ni sa tendi
uri U mufhodzi. Fhedzi hu na tshithu tshithihi tshine muraḓo
muṅwe na muṅwe wa tshivhidzo a tea u tendelana natsho, Ndi
ene Mutshidzi.

174 Huno ndi khou ṱoḓa u amba hezwi phanḓa ha musi ndi tshi
vala. A si kale, khonani yanga ane a vha ramilayo o vha a tshi
khou sengisa mulandu wa munna na musadzi vhe vha vha vha
tshi khou ya u fhandekana. Ramilayo o vha a dzhinga ya u luga
ya Mukriste. A ri, “Ni so ngo ralo—ni so ngo fhandekana.” A
lingedza zwoṱhe uri a vha thivhele khazwo. Fhedzi, hai, vho vha
vho ḓivhudza uri vha khou ya u zwi ita. Tshiṅwe tshithu tsha
bvelela vhukati havho. Huno ho no fhela tshifhinganyana, a ri,
“Zwo luga, arali ni na muḓi fhasi hafho, ndi khwiṋe ni tshi
tsa henefho fhasi, ni khethelane zwithu zwe na zwi shumela u
konḓa. Ngauri, arali vha tshi khou tea u swika fhasi hafho, vhone
vhoramilayo na vhaṅwe vha tea u dzhenelela khazwo, ni a ḓivha
zwine zwa khou ya u itea. Vha ḓo dzhia tshipiḓa tshiṅwe na
tshiṅwe tshazwo.”
175 Ngauralo vha ya lufherani, uri vha khethelane zwine vha
vha nazwo. Vha ya kha lufhera lwa vhaeni. Vha ṱaṱa nahone
vha halifhelana. “Ndo renga hezwi,” huno “Ndi na hezwi.”
Huno vha isa phanḓa, kha lufhera lu tevhelaho, huno vha
khethekanya ngomu henefho. Hunomafheleloni vha ya lufherani
lwa u vhetshela zwithu. Vho vha vha na yone…Vha elelwa uri
vha na tshipopi tsha kale nṱha henefho. Vha swika henefho huno
vha thoma u ri, “Zwo luga, hetshi ndi tsha mme anga.” “Hetshi
tsho vha tshi tsha mme anga,” sa zwenezwo. Vha swika fhasi
kha tshipopi, tshavho vhoṱhe, vhoṱhe vho gwadama fhasi, na
tshibogisi tsha mpopi tsho vulea, vha tshi khou khethekanya
zwenezwo. Vho vha vha sa tendelani. “Hetshi ndi tshanga.” “Ndo
badela hezwo.” “Ndo ita mushumo.” “Ndo dzula hayani musi ni
tshi u ita,” vha tshi ṱaṱa.
176 Mafheleloni vha takula tshiṅwe tshithu-vho, huno vhoṱhe
vha tshi gavha, nga tshifhinga tshithihi. Ho vha hu mini? Phere
ṱhukhu ya zwienda i bvaho kha lushie luṱuku lwe lwa bebiwa
kha iyo mbingano, huno Mudzimu a lu dzhia. Vho vha vha nga
si ṱaṱe. Vho vha vha na tshiṅwe tshithu tshi fanaho. Musi vho
fara zwanḓa zwavho, a elelwa uri o vha a mme a holwo lushie. A
elelwa uri o vha a mme. A elelwa uri o vha a khotsi. Huno musi
vho fara zwienda zwiṱuku zwanḓani zwavho, vha kokodzana,
vha kuvhatedzana. Mulandu wa u ṱalana wa fheliswa. Nga mini?
Vhowana tshiṅwe tshithu tshine vha vha natsho tshi fanaho.
177 Ni nga vha ni so ngo tendelana na nṋe kha ino vhege, u
vhonaMuyaMukhethwa u tshi dzhena ngomu, wa khwaṱhisedza
haya Maipfi na zwithu. Wa ita zwone…Ni nga hanedzana na
hezwo. Ni nga hanedzana na musi vhalwadze vha tshi fhodziwa.
Fhedzi ri na tshiṅwe tshithu tshi fanaho: hetsho ndi Malofha a
Yesu Kristo o ri tshidzaho kha zwivhi. Naa ni ḓo ṱanzwa tshika
milenzheni Yawe madekwana a ṋamusi?
178 Kha ri kotamise ṱhoho dzashu lwa tshikhalanyana.
Elelwani, U vhulunga pfulufhedziso iṅwe na iṅwe. U vhulunga
pfulufhedziso iṅwe na iṅwe. O fulufhedzisa, “Naho zwivhi



YESU U VHULUNGA PFULUFHEDZISO DZAWE DZOṰHE 31

zwaṋu zwo tswuka, zwi ḓo tshena sa mahaḓa. Zwivhi zwaṋu
zwoṱhe no hangwelwa, arali na nga tou zwi tenda.”
179 Zwino, ṱhoho dzashu dzo kotamiswa. Ndi a ḓivhudzisa uri
hu na vhangana hafha vhane vha ḓo imisa tshanḓa tshaṋu
huno vha ri, “Mukomana Branham, ndi khou ṱoḓa u ralo, lwa
vhutshilo hanga hoṱhe, a thi ṱoḓi u Mu litsha a dzula nahone a
nyadziwa. Huno ndi—ndi na tshikhala tshi ngaho tshe musadzi
muṱuku a vha natsho. Ndi khou ṱoḓa u ralo, na vhuṱanzi hanga,
u ṱanzwa tshika Khae, ḽone…Dzina Ḽawe ḽa vhuḓi”? Naa ni
ḓo ralo u imisa tshanḓa tshaṋu, na ri, “Nthabelele, Mukomana
Branham. Ndi—ndi…”? Mudzimu a ni fhaṱutshedze. Mudzimu
a ni fhaṱutshedze. Hezwo zwo luga.
180 Zwino, Khotsi wa Ṱaḓulu, ho vha hu na vhanzhi, zwanḓa
zwinzhi zwo yaho nṱha hafha zwino. Huno ri a vhona uri
Dzina ḽa Yesu Kristo ḽo ngwandamedzwa tshikani. Huno zwoṱhe
ngei Ṱaḓulu zwo irwa Ḽeneḽo. Zwoṱhe kha ḽifhasi zwo irwa
Ḽeneḽo. Yoṱhe—miraḓo yoṱhe ya tshivhidzo, muraḓo muṅwe na
muṅwe wa Muvhili wa Kristo, ndi Vhomme. Yesu. Huno ri a
rabela, Khotsi wa Ṱaḓulu, uri ri vhone nahone ri pfesese izwo,
madekwana a ṋamusi. Huno ngavhe tshilidzi Tshau tshi tshi ḓa
kha havha vhathu zwino nahone u hangwele tshivhi tshiṅwe
na tshiṅwe, tshine vha ḓivha uri, Vhuhoneni Hau zwino, na u
ḓivha uri U fhano. Tendela Muya Mukhethwa Wau u ri funze
roṱhe zwino, nahone ngavhe ri tshi hangwelwa zwivhi zwashu
zwoṱhe na phoswo dzashu.Huno u bvamadekwana a ṋamusi u ya
phanḓa, ngavhe ri tshi vha zwivhumbiwa zwiswa, zwo ḓadzwaho
nga Muya Wau. Zwi tendele. Ngavhe ri tshi vha na luvalo lwa
VhuhoneHau. Ngauri ri zwi humbela ngaDzina Ḽawe.
181 Huno musi ṱhoho dzashu dzo kotamiswa. Ndi a
ḓivhudzisa, madekwana a ṋamusi…Zwino, ndi khou amba
na vhaitazwivhi, na miraḓo ya tshivhidzo, na vho guneaho, na
havho vha si na Muya Mukhethwa. Ndi khou amba na vhoinwi.
Ndi ngamini Mufarisei a so ngoMu ṱanganedza?
182 Ri ḓo isa phanḓa na u Mu vhidzelela. “O Murena, naa U
nga ralo u ḓa?” Musi lushie lwaṋu lu tshi khou lwala, no Mu
vhidzelela. O vha na khathutshelo, a zwi na thimathimo. Musi
ni tsini na u vhona khombo nnḓa hafho, no Mu vhidzelela. A—
A ni tendela na bva khazwo. Fhedzi ndi a ḓivhudzisa, u tou
ḓivhudzisa, kha hezwi zwithu zwoṱhe zwine ra Mu humbela, na
u Mu ramba, zwenezwo musi A tshi ḓa u ri dalela sa hezwi, ndi
a ḓivhudzisa arali ri tshi khou tou shona.
183 U ri, “Zwo luga, ndo vha muraḓo wa tshivhidzo, fhedzi ndi
khou ṱoḓa u Mu wana kha ndovhedzo ya Muya Mukhethwa
madekwana a ṋamusi. Ndi khou Mu ṱoḓa. Ndi khou Mu tama.
A thi na ndavha na zwine shango ḽoṱhe ḽa amba Ngazwo. Ndi
khou Mu ṱoḓa.” Naa ni a tama u vha na ndovhedzo ya Muya
Mukhethwa? Arali ni tshi ralo, ndi khou ya u ni humbela u ita

tshiṅwe tshithu. Ndi khou ṱoḓa ni tshi ḓa nṱha hafha, hafha hune
nda vha hone zwino. Iḓani fhasi hafha nahone ni ime kha uno
mulonga hafha tsini hanga. Muthu muṅwe na muṅwe ngomu
hafha, muthu muṅwe na muṅwe a so ngo tshidzwaho, tsha u
thoma, naa ni ḓo gonya nṱha afha na ima afha lwaminiti?
184 Arali ni tshi tenda uri U ya pfa thabelo, naa ni ḓo ralo u
ḓa afha nahone na ima afha lwa miniti zwino, musi ri tshi khou
imba ferese ya luimbo? Ndi mini Izwo? Nga U Kwengweledza Na
U Fhembeledza Yesu U khou Vhidzelela. Zwo luga, ṱhoho dzashu
dzo kotamiswa, muṅwe na muṅwe a tshi khou rabela, iḓani nṱha
hafha nahone ni ime hafha, henefha kha hoyumulonga hafha.

Nga u kwengweledza na u fhembeledza,
Yesu…

Iḓani, naa ni ḓo ralo, khonani, huṅwe na huṅwe hune na
vha hone?

U khou vhidzelela inwi na…
185 Yesu kha ano maḓuvha a u fhedza, phanḓa ha u bvelela
Hawe kha tshivhumbeo tsha ṋama zwino, o dzula na milenzhe
ya tshika. Naa ni khou funa u ḓa na dzhia vhuimo haṋu, u bvisa
u nyadziwa kha Dzina Ḽawe?

U khou vhidzelela, O muitazwivhi, vhuyani
hayani.

Vhuyani hayani.
186 Naa a ni ralo…Takuwani nga u ṱavhanya zwino.
Dzudzanyani muhumbulo waṋu. Iḓani zwino. Ri na tshifhinga
tshinzhi.Matshelo ndi Swondaha. Tshikolo tsha Swondaha a tshi
thomi u swika hafu u bva kha iri ya vhufumi. Iḓani zwino.

…vho netaho, vhuyani hayani;
Nga vhungoho, nga u fhembeledza…

Naa ni a zwi limuwa uri Yesu u fhano?
U khou vhidzelela, O muitazwivhi, vhuyani
hayani.

Vhuyani hayani.
187 Izwo ndi zwone. Ibvani hafho kha baḽikhoni. Ri ḓo ni
lindela. Iḓani ngeno nṱha, muṅwe na muṅwe zwino, huno ni
dzhie vhuimo haṋu fhasi hafha. Zwino itanu…Hezwi zwi amba
vhutshilo haṋu.
188 Ho itea mini? Lavhelesani kha midzinginyo hoṱhe u mona na
ḽifhasi, i tshi dzinginyisa ḽifhasi hafhu. Lavhelesani zwine zwa
khou itea hoṱhe. Tshifhinga tshi tsini. Huno lavhelesani, vothi ḽi
ḓo valiwa, hu si kale, huno ni ḓo lilela u dzhena ngomu, huno
ni si kone.
189 Ndo amba na musadzi muṱuku, tshiṅwe tshifhinga tsho
fhiraho. Ndo vha ndo fara muṱangano kha tshivhidzo tsha

Baphuthisi, huno nda mu humbela uho vhusiku uri a ḓe kha
Kristo. Huno a si zwi ite. Huno u bva henefho, a ṱangana na nṋe
nnḓa nahone a ri, “U so ngo tsha dovha wa ntshonisa sa izwo
hafhu.” Ho no fhela ṅwaha, ndo fhira nga tshiṱaraṱani. O vha a
musidzana a ṱhonifheyaho. Nda fhira nga tshiṱaraṱani. Zwikete
zwawe zwa nga ngomu zwo ṋembelela fhasi, a tshi khou daha
fola, a tshi tsa na tshiṱaraṱa. O vha a ṅwananyana wa mudikoni.
Huno nda ri, “Hurini, afho. Naa a u ralo…”

A ri, “Hurini, mureri’!” Zwithu zwo raloho zwi so ngo
ḓoweleyaho, “Hurini, mureri’!”

Nda ri, “Naa a u shoni, iḽo fola?”
190 A ri, “Iwe, naa u a takalela u nwa zwiṱuku u bva kha boḓelo
ḽanga?” O vha o kambiwanyana.

Huno nda ri, “Naa a u ḓishoni?”
A ri, “Iḓa hafha.Ndi khou ṱoḓa u u isa hune nda dzula hone.”
Nda ri, “Naa a uho hayani?”
“Hai.”
Nda ri, “Thaidzo ndi mini?”
A ri, “Iṅwanyana u bva kha boḓelo ḽanga. Ndi ḓo u vhudza.”

191 Nda ri, “Naa a u ḓishoni, u ṋetshedza nṋe uri ndi nwe u bva
boḓeloni ḽau, kana fola?”
192 A ri, “Ndi khou ṱoḓa u u vhudza tshiṅwe tshithu, mureri. U
ya zwi ḓivha uri vhuḽa vhusiku wo mmbudza uri tshiḽa tsho vha
tshi tshanga tshone ‘tshikhala tsha u fhedza’?”

Nda ri, “Ee, ndi a elelwa.”
193 A ri, “Wo vha u khou amba zwone.” A ri, “U bva zwenezwiḽa,
muya wanga wo vha u konḓaho!” A ralo…Zwino kheyi tsumbo.
U tou kwashekana muṱanani wanga. A ri, “Ndi nga vhona muya
wa mme anga nṋe muṋe u tshi swa heleni sa makhekhe, huno
nda u sea.”
194 Naa ni khou ṱoḓa u dzhena kha uho vhuimo? Ni so ngo Mu
landula. Ngauralo zwino, naa a ni nga ralo u ḓa, imani hafha na
havha vhoṱhe?

Vhuyani hayani, vhuyani hayani.
195 U tou Mu landula, hezwo ndi zwone zwine zwa itea.
Elelwani, ni ḓo Mu landula, lwa u fhedza.

Vhuyani hayani. Nga vhung-…
196 U vhulunga pfulufhedziso Dzawe dzoṱhe. Huno ni na iṅwe
Nae. Ni khou ya u ṱangana Nae Khaṱhuloni kana ṱanganani
Nae hafha.

U ya vhidzelela, O muitazwivhi, vhuyani
hayani.

197 Ni a ḓivha, ndo mangadzea zwavhukuma. Mbilu yanga yo
ḓala u pembela. Ndo elakanya, ṋamusi, musi ndi tshi khou
rabela…Ndo vha ndi na muṅwe mulaedza we nda vha ndi tshi
khou ya u amba ngawo. O mmbudza uri ndi ite zwenezwo. O
mmbudza uri ndi ambe zwenezwo. Ndo elekanya uri musadzi
muṅwe namuṅwewamavhudzi o lukiwaho u ḓo vha o ima hafha
kha mbidzo ya aḽeṱare. Ni a vhona, ni tou vha vha konḓaho na u
vha kulesa. Ni a vhona? Ni fhira mutalo vhukati ha iḽo sia, ni a
vhona, ni sa pfi Ipfi ḽa Mudzimu. Ndo elekanya uri ngoho zwi ḓo
itea. Fhedzi ndi a kholwa khaṅwe zwo no vha tsini u fhira zwine
nda elekanya. Elelwani, malofha haho zwanḓani zwanga. A tho
ngo fhumula u ḓivhadza kha inwi Ndayo ya Mudzimu, nga nḓila
ine Ya vha ngayo.
198 Elelwani, hu na tshiṅwe tshithu nga ngomu, tshi ṱalusaho
zwa nga nnḓa. Ṱutshelani kule nazwo, khaladzi, mufunwa.
Mukomana, mu fareni nga tshanḓa huno ni ḓe nṱha hafha. Ndi
ngani ni sa ralo? Naa a ni nga ralo, naa a ni ṱoḓi u vha Mukriste
wa vhukuma? Ndi ifhio mbuno ya u tshila vhutshilo ha nḓila ya
hafu, na u tshila fhasi ha u haṱulea? Ni so ngo ita zwenezwo. Ni
a vhona? Ni ri, “Zwo luga, ndi—ndi…” A thi na ndavha na zwe
na ita. Mitshelo yaṋu ndi ine na ḓivhiwa ngayo.
199 Ndo tshimbila na Amerika, lunzhi. Huno ṅwaha muṅwe na
muṅwe une nda tshimbila, zwi tou ṋaṋa na u ṋaṋa, ngauralo
ndi a ḓivha uri hu na tshiṅwe tshithu tsho khakheyaho. Ḓuvha
ḽa tshilidzi ḽi khou fhira. Ni so ngo litsha hezwo zwa itea kha
inwi hafha Tampa. Ni fhano kha khulu, ndapfu, ḓorobo ya
vhunzhilinzhili hune zwithu zwoṱhe zwo ḓala u penya, vhunga
Hollywood.
200 Shango ḽoṱhe ḽo tshikafhala. Zwoṱhe zwi kha dzitheḽevishini
na zwithu zwo ṱangananaho, zwithu zwa tshika. Huno na
lingedza u edzisela sa zwenezwo. Naa a ni nga ralo u dzhia
tsumbo ya Yesu? Naa a ni ralo—naa a ni ralo u sa Mu litsha? Naa
a ni ralo na thetshelesa Ipfi Ḽawe? Naa a ni ralo u ita izwi zwithu
zwi re zwone?
201 Ndi vhangana ngomu afha vhane nga vhungoho vha nga ralo
uri a vha na Muya Mukhethwa? Lavhelesani kha inwi muṋe,
kha tshivhoni, huno ni ḓivhe uri a ni na. U ḓivha, huno itanu
lavhelesa kha vhutshilo haṋu inwi muṋe, na nga nḓila ine na ita
nga u ralo.
202 Hu si ngauri ni wela kha tshivhidzo, “Ndi wela kha
Methodisi, Baphuthisi, Phures-…ndi…” Izwo ndi zwone. A
thi khou lwa nazwo. Fhedzi ndi khou ni humbela, ni a ḓivha
Kristo Yesu naa? Naa U khou tshila kha inwi? Arali A tshi ralo,
U ḓo Ḓiṱalusa henefho. Arali A fhano, O vhofhea u Ḓilitsha uri a
ḓivhiwe. Ni nga si Mu dzumbe, O ima khagala.
203 A ni na Muya Mukhethwa, nahone ni a ḓivha uri a ni na,
imisani tshanḓa tshaṋu. Ivhani na uho vhungoho. Ni ri, “A thi

na Muya Mukhethwa. Ndi a ḓivha uri a thi na.” Mudzimu a
ni fhaṱutshedze nga hoho vhungoho. Mudzimu u ḓo ṱhonifha
hoho vhungoho. Arali ni tshi khou ṱoḓa Muya Mukhethwa, naa
a ni ralo u ḓa na ima afha na avha zwino, havha vhaitazwivhi
vha ḓisolaho hafha. Naa a ni ralo u ḓa nga tshino tshifhinga?
Iḓani hafha nṱha huno ni ime, musi ri tshi lu imba hafhu. Ni ri,
“Ndi Khou ṱoḓa, Mukomana Branham.” Ndi ḓo ni vhudza uri
zwi dzhia Zwenezwo. Ni khou tea u ya u vha Nawo, u itela u
Takulelwa Ṱaḓulu. Izwo ndi zwone kokotolo.
204 Zwino, ni a elelwa. Naa ni a tenda uri Mudzimu u amba na
inwi? Ni a tenda uri uyo ndi YesuKristo? Imisani tshanḓa tshaṋu.
Arali ni tshi tenda, ino vhege, no vha ni miṱanganoni, ni a tenda
uri ndiKristo. Zwo luga, zwenezwo fhethu haṋu ndi kha aḽeṱare.
205 Huno vhasadzi, ṱhoni kha vhoinwi. Vhanna, ṱhoni kha
vhoinwi nga umu tendela a zwi ita. Vhoinwi vhanna nnḓa hafha,
ni tshi ita izwo zwithu!
206 Huno vhaṅwe vha vhoinwi vhashumeli, iyo doḽara ya
maanḓa vhudzuloni ha Ipfi ḽa Maanḓa ḽa Mudzimu; na litsha
tshivhidzo tshi tshi vha kha tshivhumbeo tsho raloho, nga nṱhani
ha maṅwe madzangano.
207 Ni vhala Bivhili nthihi ine nda vhala. Naa a ni ḓishoni?
Yesu na milenzhe ya tshika. Huno naa a ni na ṱhuṱhuwedzo ya
vhukuma ya Mukriste ngomu haṋu, ya u ima na u Zwi imela?
Zwi vhonala unga no tea u ralo.
208 Mudzimu i vha na khathutshelo. Ndi rabela uri Mudzimu a
rumele Muya Mukhethwa wa u kwengweledza zwino, une wa ḓo
ita uri tshivhidzo tshi limuwe hune ra vha hone.
209 Naa ni na luvalo lwa uri itshi ndi tshikhala tshaṋu? Naa
ni khou ya u ita sa zwe uḽa murumiwa a ita, u fhira tshikhala
tshaṋu tsha u fhedza? Naa ni khou ya u ralo? Ni so ngo zwi ita.
Arali hu na u timatima huṅwe fhethu, kana tshiṅwe tshithu tsho
khakheyaho, dzhiani vhuimo haṋu fhasi hafha. Dzhiani vhuimo
haṋu. Hafha ndi fhethu haṋu.

Ni ri, “Zwo luga, a thi ṱoḓi na…”
210 A vho ngo ṱoḓa u ralo, navho-vho. Vho vha vha tshi nga ya
nahone vha Mu vhona o dzula henefho. Vho vha vha tshi nga
ya nahone vha ḓiṱalusa vhone vhaṋe. Fhedzi zwo vha zwi tshi
hanedzana na tshivhidzo tshavho. Mini-ha nga…Zwo vha zwi
sa hanedzani Nae. Musadzi muṱuku ho ngo vha na ndavha. O zwi
ḓivha uri o vha amuitazwivhi. Owana khangwelo.
211 A thi ḓivhi zwe zwa itea. Vha gai madekwana a ṋamusi? U
gai uḽa musadzi, hune a vha hone madekwana a ṋamusi, ni a
elekanya? Huno Mufarisei u gai, madekwana a ṋamusi, naho o
vha a wa vhurereli? Ni nga vha pfa vhoṱhe, hune vha vha hone,
ni ḓo ralo u dzhia vhuimo hawe, tshifhinga tshiṅwe na tshiṅwe.
Ngauralo, hu si na ndavha uri ni wa vhurereli hani! Arali na…

Yesu u vhulunga pfulufhedziso iṅwe na iṅwe. Mulayo muṅwe na
muṅwe, Ene, ni ḓo tea u zwi fhindulela.
212 Ngauralo, ndi khwiṋe ni tshi ḓa zwino, arali ni si na Muya
Mukhethwa. O ni laya uri ni ralo. O ri, kha Bugu ya Mishumo,
Petro o ralo, a ri, “Rembuluwani muṅwe namuṅwewaṋu nahone
ni lovhedzwe nga Dzina ḽa Yesu Kristo u itela u hangwelwa ha
tshivhi, huno ni ḓo ṱanganedza tshifhiwa tshaMuyaMukhethwa.
Ngauri pfulufhedziso ndi yaṋu, na vhana vhaṋu, na avho vha
tsha ḓi ḓa, na vhanzhi vhane Murena Mudzimu washu a ḓo vha
vhidza.” Huno musi A tshi kha ḓi vhidza, U kha ḓi ṋeya Muya
Mukhethwa.
213 Musi ri tshi imba hafhu, naa a ni ralo u ḓa? Hetsho ndi
tshifhinga tshanga tsha u fhedza zwino. Elelwani, Kristo u
fhano, huno noṱhe no imisa zwanḓa zwaṋu, a ṱalusa uri ho vha
hu Ene na Ipfi Ḽawe.

Huno zwino, hezwo, Kristo, mbiluni yanga, O
ṱungufhadzwa.
214 Yesu o dzula ngei Yerusaḽema, tshiṅwe tshifhinga, a ri,
“Yerusaḽema, Yerusaḽema, ndo u kuvhatedza hani sa khuhu i tshi
ralo kha khukwana dzayo, fhedzi u si ralo.”
215 Zwifhinga zwinzhi, musi ni tshi ḓa vhukati, vhunga ndo ni
vhudza ano matsheloni kha vhuragane, vhoinwi vhathu vha u
luga vha Pentekostaḽa, na vhathu vhoṱhe vho fhambanaho. Musi
ndi tshi ḓa vhukati ha vhoinwi, Muya Mukhethwa fhasi kha nṋe,
u tshi ri, “Ndo dzulela u vha kuvhanganya. Tshivhidzo tsho vha
tshi tshi ḓo vha tsho ima hani ṋamusi kha maanḓa atsho, fhedzi
ni si ralo.” Ni a vhona? Ni si ralo. Naa a ni zwi iti zwino? Hetshi
ndi tshifhinga. Vhetshelani thungo muhwalo muṅwe na muṅwe
une wa…tshivhi tshine tsha ni thivhela. Kha ri gidime nga u
konḓelela mbambe yo vhewaho phanḓa hashu.
216 Musi ri tshi dovha hafhu ra vhidzelela, muṅwe na muṅwe
kha imbe na nṋe zwino. Lugani nahone ni ḓe nṱha hafha. Arali
ni si na ndovhedzo ya Muya, arali ni muitazwivhi, o guneaho,
tshini na tshini tshine na vha tshone, iḓani ngeno nṱha huno
ri ni rabelela roṱhe. Naa ni ḓo ralo? Heyi ndi mbidzo yashu ya
u fhedza.

Nga u kwengweledza na u fhembeledza Yesu u
khou vhidzelela,

U khou vhidzelela inwi na nṋe;
Vhonani kha muṋango O lindela na u
lavhelesa,

U lavhelesa iṅwi na u…
217 Mini-ha arali Mufurisei a tshi nga pfa iyo mbidzo ya
aḽeṱareni, madekwana a ṋamusi, o dzula murahu afho, o vha a
tshi ḓo ita mini?

Vhuyani hayani, vhuyani hayani.

218 O tshinya nḓila yawe, ḓuvha ḽawe ḽoṱhe. Naa ni ḓo ita tshithu
tshithihi? Mini-ha arali mutukana wa murumiwa a tshi nga ima
phanḓa Hawe hafhu, tshithu tsha u thoma ho vha hu tshi ḓo
vha mini?

…hayani;
Nga vhungoho, na u fhembeledza, Yesu u khou
vhidzelela,

U vhidzelela…

Vhuyani hayani, vhuyani hayani, (O Mudzimu)
Vho netaho, vhuyani.

219 Naa zwiga zwi a ni vhilaedza, kha ḽifhasi ṋamusi, ni
tshi zwi ḓivha? Kana, no fhira afho fhethu? Naa hu tshe na
tshipiḓa tshitete ngomu afho? Arali tshi hone, vhuyani. Mu
tendeleni a dzhene ngomu, a dzhie ndango, henefho. U ḓo ni ita
tshivhumbiwa tshiswa. Ni ḓo ṱuwa hafha sa muthu o takalaho
nga maanḓa u fhira zwe na vhuya na ralo.

U khou vhidzelela, O muitazwivhi, vhuyani
hayani.

220 Ṱhoho dzashu dzo kotamiswa zwino, kha ri lu ṅuṅune.
[Mukomana Branham u thoma u ṅuṅuna Nga U Kwengweledza
Na U Fhembeledza—Mudz.] Naa a ni ralo u ḓa afha? Mudzimu a
ni fhaṱutshedze, mufumakadzimuṱuku, ni tshi zwi vhona.

Vhoinwi no netaho, vhuyani hayani.

O mugunei, vhuyani hayani.

Nga vhungoho, na nga u fhembeledza…
221 Naa ni na ndavha? Arali no ṱuṱulea, zwenezwo ni na ndavha.
Kana, arali ni sa athu u ṱuṱulea uri ndi Yesu, zwenezwo ni nga si
vhe na ndavha.

Vhuyani hayani.
222 Zwino, henefha, tshitshavhani, ri nga si ite zwinzhi ngazwo,
ro ima afha. Inwi iḓani, u bula.
223 Tshiṅwe tshifhinga tsho fhiraho, ndo pfa tshiṱori tshiṱuku.
Ndi khou ṱoḓa ni tshi thetshelesa, kha u vala. Ho vha hu na
muthu a vhidzwaho Danny Martin. O no ḓa kha luno lushaka
hafha, mvuseledzo nnzhi khulu. Vha ri o vha na muḽoro, vhuṅwe
vhusiku, he a fa. Huno a—a thoma u gonya Ṱaḓulu; a ṱanganiwa
nae khoroni. A ri, “Ndi nnyi ane a khou bvelela?”
224 Huno a ri, “Hoyu ndi Danny Martin.” A ri, “Ndi
muevangeli.”
225 Muthu afho getheni, a ri, “Kha ri lavhelese arali dzina ḽau ḽi
hone hafha buguni.” A ri, “A ḽiho.”

A ri, “Zwo luga, ndo vha ndi mushumeli.”

226 A ri, “A thi shumi nga zwe wa vha u zwone. Arali dzina ḽau ḽi
siho hafha, u nga si dzhene nga hoyu muṋango. Wo hoṋelwa nga
maanḓa!…u tea u ḓa. U tea u vha na dzina ḽau kha bugu.”

A ri, “Zwo luga, ndi nga ita mini?”
227 A ri, “U nga humbelela mulandu wau, arali u tshi ṱoḓa,
kha Khuluṋoni Tshena ya Khaṱhulo ya Mudzimu.” Oo, murathu,
khaladzi, a thi vhuyi nda ṱoḓa u ya henefho.
228 Ngauralo a ri, “Ndi a kholwa a thi na iṅwe nḓila fhedzi u
humbelela mulandu wanga.”
229 Ngauralo, a ri…Zwi vhonala unga o thoma u ya huṅwe
fhethu; ho ngo ḓivha he a vha a hone. Hoyu ndi muḽoro wa
muthu. Huno a ri, “Nda swika kha Tshedza. A hu na fhethu he
Tsha vha tshi tshi khou bva hone. Fhedzi nda thoma u ongolowa,
huno, ho no fhela tshifhinganyana, nda ima. Nda pfa Ipfi, ḽa
ri, ‘Ndi nnyi ane a khou swika phanḓa ha khuluṋoni Yanga ya
vhulamukanyi—vhulamukanyi?’”
230 A ri, “Nṋe, Danny Martin.” A ri, “Ndi muevangeli u bva
United States.” A ri, “Ndo—ndo—ndo—ndo kundamimuya. Huno
a vha ntendeli ndi tshi dzhena nga khoro.”
231 A ri, “Zwo luga. Arali wo pfumelela mulandu wau uri
u ime kha vhuhaṱuli Hanga,” A ri, “zwenezwo ndi ṱoḓa
vhulamukanyi.” A ri, “Ndi na milayo.” A ri, “Danny Martin, wo
vhuya wa zwifha, vhutshiloni hau?”
232 A ri, “Ndi elekanya uri ndo vha muthu wa ngoho,” fhedzi, a
ri, “Vhuhoneni ha itsho Tshedza, ndo zwi limuwa uri ndo amba
zwithu zwi na vhufhura.” A ri, “Ee, Muṋe wanga. Ndo amba
mazwifhi.”

A ri, “Wo vhuya wa tswa?”
A ri, “Ndi elekanya uri ndo vha wa vhungoho, fhedzi ndo ita

dziṅwe thendelano.”
233 Zwenezwo, lindelani u swika ni tshi dzhena Vhuhoneni ha
itsho Tshedza. Ni elekanya uri no luga zwino, fhedzi itanu
lindela u swika ni tshi dzhena henefho. Lingedzani u dzhena
tshiṅwe tshifhinga na mavhudzi o lukiwaho, u daha fola. Itanu
zwi lingedza, tshiṅwe tshifhinga. Ni elekanya uri ndi khou
sokou zwi amba. Ndi ḓo ni sumbedza zwone, kha Luṅwalo
hafha. Ndi zwone kokotolo. Lingedzani u ambara phere dza
zwiḽeke, zwipfufhi, ni vhone uri ni gai. Bivhili i ri, “Ndi zwi
ṋengisaho maṱoni a Mudzimu.” Ni a vhona? Zwi lingedzeni,
tshiṅwe tshifhinga. Luvalo lwaṋu lu gai?

A ri, “Zwo luga, wo vhuyawa ita izwi kana izwo?”
“Ee,” a ralo.
“Huno, Danny, wo vhuya wa tshinya?”
A ri, “Ee, ndo tshinya.”

234 Huno a tsini na u pfa…A ri marambo awe, a vhonala nga u
ralo, o vha a tshi ṱumuluwa kha tshinungo; u pfa uri, “Iya kha
hele ya tshoṱhe, i bva Vhuhoneni Hanga.”
235 U ri a pfa ipfi ḽa vhuḓi ḽe a vhuya a ḽi pfa. U ri a lavhelesa u
mona, uri a Ḽi vhone. U ri a vhona tshifhaṱuwo tsha vhuḓi nga
maanḓa tshine o no vhuya a tshi vhona.
236 U ri, A ri, “Khotsi, hezwo ndi ngoho. Danny o lingedza
u tshila zwoṱhe zwine a ḓivha uri a tshilise zwone, fhedzi o
ita khakho. Fhedzi tshiṅwe tshithu tshe a ita kha ḽifhasi, o
Nnyimela. O Nnyimela, a ḓivheya u itela Nṋe, kha Ipfi Ḽanga
ḽoṱhe. Zwino Ndi ḓo mu imela Hafha.”
237 Hezwo ndi zwine na khou ita zwino. Ni khouMu imela hafha.
U ḓo ni imela, phanḓa ha Khotsi.
238 Murena Yesu, ndi a rabela uri U vhe na khathutshelo huno
u ṋeye khangwelo ya zwivhi zwa havha vhathu. Vho ḓa hafha
uri vha dzhie vhuimo. Muṅwe na muṅwe wavho u khou ṱoḓa
u ḓadzwa nga Muya Mukhethwa. Zwi tendele uri vha zwi
ṋetshedzwe. Ndi a vha vhila murahu, Murena, u itela vhugala
Hau,musi vho ima phanḓa ha avha vhathetshelesi, sa dziṱhanzi.
239 Vhaṅwe vhavho ndi miraḓo ya zwivhidzo, vhaṅwe vhavho
ndi vhagunei, vhaṅwe vhavho a vha athu u vhuya vha U
ṱanganedza. Huno vho ima hafha. Huno vha vhona tshika ine
ya tevhela wa vhukuma, u ḓibula ha Mukriste wa ngoho. Huno
vho lugela zwino u dzhia vhuimo havho, sa uḽa musadzi, u bula
uri vha vhaitazwivhi. Fhedzi nga miṱodzi ya u rembuluwa havho
vha khou ṱoḓa u ṱanzwa tshika u bva kha Dzina Ḽau, Murena.
Tendela uri vha kone u zwi ita.
240 Zwino ndi khou ya u vhudzisa tshithu tshithihi. Hune nda ḓo
vha ni siho nnḓa hafha phanḓa ha tshitshavha, vha na lufhera
lwe vha bveledza murahu hafha. Arali ni tshi khou ṱoḓa u
ṱanganedza zwino, ndi khou ṱoḓa ni tshi ya murahu, phanḓa ha
musi ri tshi yamurahu hafho na inwi. Gonyani nṱha nga zwiṱepisi
sa hezwi, huno ni ye nnḓa hafha. Naa ni ḓo ralo u itela nṋe
zwino? Iḓani nga hafha. Ri na fhethu ho dzudzanywaho ngomu
hafha u itela inwi, khonani. Iḓani nga heyi nḓila. Mudzimu a ni
fhaṱutshedze, muṅwe na muṅwe.
241 Naa vha hone vhaṅwe vhanzhi vhane vha tama u ḓa
zwino, musi vha tshi khou bva? Ndi khou ṱoḓa muṅwe na
muṅwe a re ngomu hafha, i bvani huno ni ye murahu. Vha
ḓo ṱangana na inwi hu sa athu u fhela miniti. Hovhu vhusiku
ho ṋetshedzelwa zwenezwi. Zwino ndi tshifhinga, ṱanganedzani
Muya Mukhethwa. A ni athu u vhuya na U ṱanganedza; hetshi
ndi tshifhinga. Iḓani zwino nahone ni U ṱanganedze. Hetshi ndi
tshifhinga tsha u luga kha Mudzimu. Ni kha ḓikona u dzhia
vhuimo haṋu. Zwino, arali ni sa ḓo zwi ita, Ha nga ni imeli
ngomu Ngei!…?…

242 Murena vha fhaṱutshedze. Zwi vhonala nga u ralo, muṅwe
na muṅwe wavho u khou ṱuwa. Ndi a tenda uri vha kha
vhungoho zwavhukuma. Ndi a tenda uri hovhu vhu ḓo vha
vhusiku vhuhulu he ra vhuya ra vhu vhona Tampa lwa tshifhinga
tshilapfu. Naa muṅwe muthu ha ḓi phanḓa zwino? Havho ndi
vhashumisani murahu hafho, vho ambara na thikiti dzavho, vha
tshi dzhena ngomu navho. Ri khou ya ngomu henefho, ngaminiti
i si gathi, u vha navho ngomu henefho. Vha ḓo vha vha tshe
ngomu ha tshifhaṱo. Vhoinwi vharathu iyani henefho nahone ni
ṱangane navho, iyani, itani uri vha fhandekane kha lufhera. Ndi
khou ḓa u vha na vhoinwi henefho, hu sa athu fhelaminiti.

243 Naa muṅwe muthu ha ralo u ḓa nga u ṱavhanya, musi vha
tshi khou ṱuwa zwino? Itanu ima.

244 Naa ni ḓo litsha Yesu a dzula kha ḽino ḓuvha? Ni ri, “Arali
ndo vha ndi honemurahu ngei, arali ndoMu vhona sa zwenezwo,
ndi musi izwo ndi so ngo zwi ita.” Mini-ha nga zwino? Maitele
aṋu a zwino a ṱalusa zwe na vha ni tshi ḓo vha no ita nga tshiḽa
tshifhinga. Ni a vhona?Maitele ane na ita zwino, ni pfa nga u ralo
uri no luga lwo eḓanaho? Zwo luga. Hezwo zwi vhukati haṋu
na Mudzimu. A thi mu haṱuli. Ndi tou vha na vhuḓifhinduleli
ha Ipfi. Ni a vhona? U fhano kha ino miṱangano. Vho bva
zwivhidzoni, navho-vho, fhedzi vha khou ya u zwi dzudzanya
zwino. Ndi zwenezwo fhedzi. Vho lugela. Ndi nga mini ni tshi
khou ṱoḓa u tshila vhutshilo ha hafu ha Mukriste? Ivhani wa
Mudzimu, kana ni lwe Nae, uri shango ḽi ḓivhe mivhala yaṋu na
u ḓivha hune na ima hone.

245 Mudzimu a vha fhaṱutshedze musi vha tshi ṱuwa. Vha khou
dzhena ngomu, sa zwenezwo, u ya u fa kha vhone vhaṋe. Vha
khou ya u ṋetshedza vhutshilo havho. Vha khou ya Khaḽivari.
Vha khou ya u vhambiwa kha zwithu zwa shango, na fesheni
dza ḽino ḓuvha ḽi kungaho ḽine ra khou tshila khaḽo. Vha khou
ya u fela Yesu Kristo, ane Vhuhone Hawe vhu fhano zwino. Vha
khou ya u fa kha vhone vhaṋe, huno vha bebwa nga huswa kha
Yesu Kristo. Mudzimu a vha fhaṱutshedze.

Naa u hone muṅwe muthu ane a ḓo ḓa, musi ri tshi khou
imba nga u ongolowa zwino?

Nga vhungoho, na u fhembeledza, Yesu u khou
vhidzelela,

U khou vhidzelela, O muitazwivhi, vhuyani
hayani.

Vhuyani hayani,

Naa ni ḓo ralo?

Vhuyani hayani,
Vhoinwi no netaho, vhuyani hayani.

246 Zwino, nga vhungoho, Muya Mukhethwa unga u mbiluni
yanga, u khou huwelela. Ndi a zwi ḓivha uri hu na vhanzhi vhane
vha khou zwi ṱahela.

U khou vhidzelela, O muitazwivhi, vhuyani
hayani.

247 U bva kha baḽikoni, u bva hoṱhe-hoṱhe, elelwani, ndi ni
ṋetshedza Yesu Kristo. Naa ni ḓo ralo u Mu ṱanganedza? Naa
ni ḓo ralo u Mu ṱanganedza? Ni ḓo ralo, khaladzi anga? Ni ḓo
ralo, murathu wanga? Iḓani huno ni ite haṋu…vusuludzani
muano waṋumadekwana a ṋamusi nahone ni humbele uri ni Mu
shumele.

248 Huno ni a zwi ḓivha uri ndi nga si ime hafha, ndi tshi amba
izwo, arali ndo vha ndi si ho fhasi ha vhuṱalukanyi. Muṅwe
muthu u khou wana mbidzo yawe ya u fhedza. Zwino, zwi a
shonisa u kokodzela vhathu nnḓa, vha so ngo ṱanganedziwaho.
Izwo ri a zwi limuwa. Fhedzi ndi—ndi zwi shonisaho, u zwi vhona
nga heyi nḓila, fhedzi ndi a kholwa zwi tea u vha nga yeneyo
nḓila. Ngomu hanga, hu tou vha na tshiṅwe tshithu tshi khou
omba-omba. Zwino kha ri…

249 Ntendeleni ndi ni sumbedze vhaṅwe. Lavhelesani hafha, u
tou ni sumbedza uri U tshe fhano. Vhathu vha lwalaho na vha
na ṱhoḓea.

250 Ndo lavhelesa kha muthu o lozwaho tshipfi tshawe tsha u
fembedza, o dzula henefha, musadzi. U khou rabela ngazwo
zwino. Arali hezwo zwi zwone, mufumakadzi, imisa tshanḓa
tshau arali zwi zwone.

251 Afha ho dzula musadzi wa mualuwa, o dzula hafha
magumoni. O tou ḓa kha ḽino shango ṋamusi. U bva ngeiGeorgia.
U na tshizwimbo tshihulu ngomuhawe. Tsho ṋaṋa zwavhukuma.
U ḓo tenda, a nga fhodzwa. O tou ḓa a si kale. Huno dzina ḽawe
ndi Vhomme Turner. Naa u ḓo tenda nga mbilu yau yoṱhe zwino,
Yesu Kristo u ḓo u fhodza. U a zwi tenda?

252 U a tenda kha Mudzimu? Naa u mutsinda? A u na garaṱa ya
thabelo, u na yo? Wo tou ḓa ṋamusi. Muṅwe muthu o ḓa nahone
a u dzhia. U bva fhasi hafha kha muvhuso wa ngei nṱha Georgia.
U a tenda zwino uri—uri Mudzimu…Murwawau o ḓa a u dzhia.
Ndi zwone. Zwino, u a zwi ḓivha uri a zwi konadzei uri ndi ḓivhe
izwo, ngauri wo tou swika a si kale, huno wa dzula fhasi hafha.
Arali hezwo zwi zwone, imisela nṱha tshanḓa tshau.Ni a vhona?

253 Zwino,MuyaMukhethwamuthihi unewa khou amba hezwo,
u khou takuwa kha vhathu henefha. Ni a vhona? O ṱaluswa,
vhathu. Ni so ngo ralo, ni so ngo ita izwo. Ni so ngo ralo. Ni
khou—ni khou ita vhukhakhi vhuhulu. Ndi a ni funa. Elelwani,
no ḓa uri ni pfe nṋe.Ndi a livhuwa izwo. Lufuno lu a khakhulula.

254 Na vhona ṅwana waṋu nnḓa afha tshiṱaraṱani, ni nga ri, u
sokou ri, “Junior, a u tei u ita hezwo?” Ni ḓo ya, huno na mu ita
uri a dzule ngomu, arali ni tshi mu funa.
255 Lufuno lu a khakhulula, hu si u ni fhembeledza. Ndi khou tea
u ni goḓa. Elelwani, ndi minikelo yaṋu na zwiṅwe, ine ya badela
muṱangano, huno ya zwi ita uri zwi konadzee uri zwi vhe fhano.
Naa ndi a ni funa? Nga mbilu yanga yoṱhe.
256 Khaladzi, u nga elekanya zwino uri ndi na tshiṅwe tshithu
tshi lwaho na iwe, nga u ita zwithu zwine wa ita. A si uri ndi a
lwa na iwe, khaladzi. Ndi lufuno lwanga luvhuya kha iwe.
257 Muṅwe muthu o ri, “Arali wo vha u muṱukunyana, wo vha
u sa ḓo elekanya hezwo.” Ndo elekanya hezwi musi ndi tshe na
miṅwaha ya fumiiṋa. Bivhili i ralo. Ndi tshithu tshithihi.
258 Ni so ngo ita hovho vhukhakhi. Ni so ngo fulufhela kha u
amba nga dzindimi sa Muya Mukhethwa. Muya Mukhethwa u
ya amba nga dzindimi, fhedzi ni so ngo fulufhela hezwo huno
ni tshi khou ita zwithu zwine na ita, u tshina Muyani, zwiṅwe
zwipfinyana. Kristo ndi Muthu. Zwo tou ralo. Musi…Huno U
Ipfi. Huno arali A ngomu hafho, U dzulela u ita uri Ipfi Ḽawe
ḽi shume kokotolo nga nḓila ine Ḽa tea u ralo. Musi ni tshi Ḽi
landula, hu nga vha hani Kristo?

Vhuyani hayani, vhuyani.
259 Muṋango u tshe wo vulea. Elelwani, Khaṱhuloni, a thi na
mulandu.

Vhoinwi no netaho…
260 Yesu Kristo o ṱaluswa vhukati hashu, a tshi sumbedza
izwo, uyo Muya muthihi. O ri, “Maḓuvhani a musi Murwa
wa muthu a tshi ḓo dzumbululwa.” Ha shanduki mulovha,
ṋamusi, Yesu muthihi we a dzula na milenzhe ya tshika. Naa
u ḓo khwaṱhisedza mudziatshimbevha? Naa u ḓo khwaṱhisedza
muṅwe muthu we a si ḓivhe Ipfi Ḽawe? Heyo ndi ṱhaluso ya uri
Zwi a ḓivha Ipfi. Ndi khou ni vhudzaNgoho. Ni so ngo i fhira.

Vhuyani hayani.
261 Tshifhinga tsha u fhedza. Ndo ima hafha, ndo lugela u
ṱangana na vhoinwi. Phera, hu na phera ṱhukhu ngomu hafho.
Vhathu vho gwadama, hoṱhe.

Vhoinwi no netaho, vhuyani hayani.
Mudzimu i vha na khathutshelo, i vha na khathutshelo. Naa

a ni koni u pfa uho u ṱungufhala zwino?
Nga vhungoho, na nga u fhembeledza, Yesu u
khou vhidzelela;

U khou vhidzelela, O muitazwivhi, vhuyani
hayani.

Vhuyani hayani, vhuyani hayani.

Mudzimu a ni fhaṱutshedze, munna muṱuku. U imela
huhulu.

…vhuyani hayani;
Nga vhungoho, na nga u fhembeledza, Yesu u
khou vhidzelela;

U khou vhidzelela, O muit-…
262 Muitazwivhi ndi mini? Hu si havho vhane vha daha. U daha
a si tshivhi. U kambiwa a si tshivhi. U sema a si tshivhi. U ita
vhupombwe a si tshivhi. Hai, hai. Zwibveledzwa zwa u sa tenda.
Ni ita hezwo ngauri a ni mutendi.
263 Hu tou vha na vhavhili fhedzi: muṅwe, ni mutendi, kana a ni
mutendi. Arali ni si mutendi, hu si na ndavha uri ni wa vhurereli
lwa hani, ni kha ḓi vha muitazwivhi. Ni kha ḓi vha muitazwivhi,
arali ni sa ṱanganedzi Ipfi ḽiṅwe na ḽiṅwe ḽa heyo Bivhili, Ipfi
ḽiṅwe na ḽiṅwe Ḽayo. “Ngauri zwoṱhe maṱaḓulu na ḽifhasi zwi
ḓo lovha, fhedzi na zwiṱukuṱuku zwo ṅwaliwaho kana ḽiṅwalwa
ḽa ḓo fhira kha Izwo.” Huno ri ḓo zwi fhindulela.
264 Ni ri, “Zwo luga, ndi wela kha tshivhidzo. Vhathu vhanga a
vha ralo…” Hezwo a zwi na ndavha. “Ndi a ita hezwi.” A thi
na ndavha na zwe na ita.
265 Ni mutendi kana muitazwivhi. Hezwo zwi a konḓa
zwavhukuma. Fhedzi ndi khou tou amba hezwi, ngauri, Onouḽa
ane a ḓivhambilu dzaṋu u khoummbudza uri ndi zwi ambe.
266 No fhelela? Ndi khou vhona vhaṅwe vhavhili vha khou ḓa.
Ndo tou lindela, ngauri a thi ḓivhi arali hu tshi nga vha hu na
muṅwe muthu, muṅwe musadzi muthihi fhedzi. Ndi nga mini
ni sa ḓi, dzhenani ngomu musi maḓi a tshi vhila zwino? Ivhani
tshithu tshihulu, nga miniti i si gathi, murahu hafha. Iḓani, naa
a ni nga ralo? Takuwani u bva henefho.
267 Anelani Mudzimu, “Murena Mudzimu, nkhangwele kha zwe
nda ita. Ndi a U fulufhedzisa. Ndo vha ndo ri ndi Mukriste.
Fhedzi, Murena, hu na Tshiṅwe tshithu ngomu hanga, tshi
mmbudzaho uri ndo—ndo—ndo haṱulwa zwino Vhuhoneni ha
Hoyu ane a khou Ḓiṱalusa sa Murena Yesu Kristo. Ndi a haṱulea,
ngomu mbiluni yanga nṋe muṋe. Huno nga u ḓivha izwo, ngomu
henefha, ndi tshi ita izwi zwi khagala, ndi a haṱulea. Ndi khou
ya u dzhena ngomu, u lugisa hezwi, zwino. Ndi ḓo humbela
Mudzimu, henefha, uri, u bva kha vhuno vhusiku u ya phanḓa,
ndi ḓo ralo u tshilela Ene.”Naa a ni iti nga u ralo? Zwo luga.
268 Musi-ha, arali zwi zwenezwo fhedzi, zwino kha ri ime,
vhoinwi nnḓa hafho, lwa miniti. Ndi tama ndi tshi kona u imba.
Ndi nga takalela u imba luya luimbo.

Nkhangwele, Murena, huno u nndinge hafhu.
Ndi ḓo vha Wau, Murena a funeaho, arali Wa
vha wanga.

Arali nda wa, kana arali nda kundelwa,
ntendele ndi vuwe nahone ndi lingedze
hafhu.

Nkhangwele, Murena. Nndinge hafhu.
269 Ndi vhangana nnḓa afha vhane vha vha Vhakriste, nahone ni
tshi tenda uri no ima kha Kristo, na u lugela u ḓa ha Khaṱhulo?
Nahone ni ḓo kona, uri, musi phalaphala I tshi lila, a hu na
tshiṅwe tshine ni nga ita fhedzi u ṱuwa? Zwi ḓo itwa nga u
ṱavhanya, a ni nga vhi na tshifhinga tsha u ita tshiṅwe tshithu,
“Nga u ṱavhanya, u bonywa ha ḽiṱo.” Zwi ḓo vha hani, ḽiṅwe
ḽa haya maḓuvha? Mini-ha arali na kundelwa ngazwo afho, lwa
tshoṱhe, lwa Lini na lini, lwa tshoṱhe, na u ya nga hu sa fheli, na
u ya nga hu sa fheli? Itshi tshifhinga tshiṱuku tsha muḓifho wa
shango tshi ḓo amba mini? A hu na.
270 Zwino, ndi elekanya uri roṱhe ri tea u kumedza matshilo
ashu, nnḓa hafha, kha Kristo. Naa a ni elekanyi nga u ralo? Ndi
vhangana vhane vha takalela u kumedza matshilo avho hafhu
nga izwi,madekwana a ṋamusi?Ndi ḓo ḓikumedza hafhu, zwino.
Murena…Zwino elekanyani nga zwine…zwine tshivhi tshi ni
kundelisaho tsha vha zwone, huno ri imisele zwanḓa zwashu
zwino khaMudzimu,muṅwe namuṅwe, nga nḓila yaṋu.
271 Elelwani, Ndi muwanalahoṱhe. Musi hu tshi nga vha hu na
vha maḓana a fumimalo kana vha zwigidi zwivhili vhane vha
khou rabela ngomu hafha, hu na vha dzimiḽioni vhane vha khou
rabela u mona na shango nga tshenetshi tshifhinga tshi fanaho,
huno U pfa muṅwe na muṅwe wavho. A hu na na tshiṋoni tshine
tsha nga wela tshiṱaraṱani, fhedzi tshine Ha tshi ḓivha. U ḓivha
tshiphiri tshiṅwe na tshiṅwe tshambilu yaṋu.
272 Kha ri rabele roṱhe zwino nga nḓila yashu, ri tou ḓikumedza
kha Kristo.
273 Murena Yesu, ndi…Vhuhone Hau ho vha ho hula,
tshifhinganyana tsho fhiraho, u swika hune nda konḓelwa nga
u fema. Zwi tshi vhonala unga ndo vha ndi tshi khou pfuluwa.
Huno ndi a zwi ḓivha uri hu na dziṅwe mbuno dza uri U ṱoḓe
hezwi zwi tshi itiwa nga heyi nḓila. A—a thi zwi pfesesi, fhedzi
U a ralo, Murena. U Mudzimu. Fhedzi wo Ḓiṱalusa zwi khagala.
U fhano. Ri a U tenda. Ri a zwi ḓivha uri U fhano.
274 Huno fhano kha tshino tshifhaṱo, hu na zwanḓa zwamaḓana
zwo imaho. Ri khou ḓikumedza nga huswa.
275 Murena, kha ino phuḽuphithi he nda rera u bva hone,
huno nda U vhona wo ima henefha u tshi Ḓiṱalusa ino vhege,
ndi—ndi—ndi a ḓiṋetshedza. Ndi a ḓikumedza nga huswa
kha tshumelo Yau. Nkhangwele kha u vhilahela hanga hoṱhe
nga u neta. Huno—huno—huno, Mudzimu, nkuvhatedze nga
zwanḓa Zwau.
276 Ri dzhie roṱhe, Murena. Ri hwalele kule na zwa ḽino shango,
na zwithu izwi zwa ḽino shango, Murena, uri ri vhe vho

ṋetshedzwaho lwo fhelelaho, vhalanda vho kumedzwaho vha
Murena Yesu Kristo. Zwi tendele, Khotsi. Ri pfe madekwana a
ṋamusi.
277 Fhaṱutshedza avho murahu afho, vha ṱoḓaho ndovhedzo ya
Muya Mukhethwa. Ngavhe hu tshi bvelela mubvumo hafhu u
bvaho Ṱaḓulu, vhunga u vhudzulaho, muya wa maanḓa. Ngavhe
u tshi ḓadza muthu muṅwe na muṅwe ngomu afho, nga Mulilo u
bvaho kha aḽeṱare yaMudzimu. Zwi tendele, Murena.
278 Ri a U renda. Ri U ṋeya ndivhuwo na thendo nge wa—nge wa
ri ṱanganedza. Ri U ṋeya ndivhuwo na thendo nga vhathu Vhau.
Ri a U renda ngauri Wo ri, “Arali ra nga bula zwivhi zwashu,
Mudzimu u ḓo ralo u zwi hangwela.” Zwi tendele, Murena, uri
roṱhe ri hangwelwe. Huno matshelo ri ḓo vhona muṱangano
muhulusawa phodzo une ḽino shango ḽo no vhuya ḽa u vhona, nga
nṱhani ha u ḓibula hashu. Zwi tendele, Murena. Ri ḓiṋetshedza
kha Iwe, nga Dzina ḽa Yesu Kristo. Amen.

Iḓa, Mukomana Cox.
279 Itanu ḓiṋetshedza kha Mudzimu, tshipiḓa tshiṅwe na
tshiṅwe ngomu afho. Ndi khou ya u humbela Mukomana Cox
zwino, muṅwe wa vhafunzi vhaṋu hafha, a ise phanḓa na
thabelo. 

